
 

 
 
 
 
 
 
  

Í blaðinu: 
• Aðalfundur ÍRA 

23. maí sl. 
• Efni frá nýkjörinni 

stjórn 
• Viðurkenningar-

skjöl frá ARRL og 
CQ Magazine 

• Opnun fjarskipta-
minjasafns 

• Undirbúningur 
TF útileikanna 

• Fyrsta loftnetið 
• Lög ÍRA 
• Ferðasaga frá 

Friedrichshafen 
2008 

Á næstunni: 

TF útileikarnir 
verslunarmanna-
helgina 
1-3. ágúst 

Vitahelgin 
Knarrarósvita 
15-16. ágúst 

SARTG keppnin 
RTTY 
15-16. ágúst 

SAC keppnin CW
19-20. sept. 

SAC keppnin 
SSB 
26-27. sept. 

 
Ný stjórn ÍRA 2009-2010 í klúbbstöð félagsins.  Frá vinstri:  Erling Guðnason, 
TF3EE,  Guðmundur Sveinsson, TF3SG,  Jón Ingvar Óskarsson, TF1JI,  
Jónas Bjarnason, TF2JB,  Sveinn Bragi Sveinsson, TF3SNN og Guðmundur 
Löve, TF3GL.  Á myndina vantar, Kjartan H. Bjarnason, TF3BJ. 
Ljósmynd:  TF3LMN. 

Að venju var aðalfundur 
ÍRA vel sóttur og 
umræður líflegar.  
Endurnýjun hefur orðið í 
stjórn félagsins, 
fráfarandi formanni, 
Hrafnkeli Eiríkssyni 
TF3HR eru þökkuð góð 
störf undanfarin ár og 
Jónasi Bjarnasyni 
TF2JB er óskað 
velfarnaðar sem nýjum 
formanni. 

Félagið er að flestu leyti 
vel sett um þessar 
mundir, húsnæðismál 
eru í betra horfi en oft 
áður, gróska er í 
vefsamskiptum 
félagsins og vonandi 

Að loknum aðalfundi 2009 
verður það sama sagt 
um útgáfu þessa rits, 
CQ TF.  Jafnvel 
fjárhagur félagsins er 
viðunandi í ljósi 
efnahagsumbrota sl. 
vetrar. 

Í blaðinu er m.a. fjallað 
um  undanfarið starfsár 
og sagt er frá 
trúnaðarmönnum ARRL 
og CQ Magazine, sem 
geta núna vottað QSL 
kort þeirra sem leita 
viðurkenninga á borð 
við DXCC og WAZ.  
Einn félaga okkar, Siggi 
Harðar, TF3WS, hefur 
lagt Samgöngusafninu 
að Skógum til 

fjarskiptabúnað og Siggi 
á Krossi, TF2WIN, segir 
í blaðinu frá fyrsta 
loftnetinu sínu sem 
hann hefur sett upp 
heima hjá sér í 
Lundarreykjadal.   Þá er 
minnt á útileikana, sem 
fara fram nk. 
verzlunarmannahelgi og 
Jónas Bjarnason, 
TF2JB, segir frá ferð til 
Friedrichshafen í fyrra. 

Þetta eru aðeins örfá 
sýnishorn af því sem 
finna má í þessu hefti 
CQ TF.  Njótum 
sumarsins og hlöðum 
rafhlöðurnar fyrir 
komandi haust! 

3. tbl., 45. árg. 

Félagið 
Íslenskir radíóamatörar 
Félagið Íslenskir radíóamatörar, ÍRA, var stofnað 
þann 14. ágúst árið 1946.  Félagið er landsfélag 
radíóamatöra á Íslandi og hefur formlegt samstarf 
við Póst- og fjarskiptastofnun um málefni 
radíóamatörahreyfingarinnar hér á landi.  Þá er ÍRA 
félagi í alþjóðasamtökum radíóamatöra, IARU 
(Region 1) og samtökum norrænna radíóamatöra, 
NRAU. 

Félagsfundir ÍRA eru einu sinni í viku, á 
fimmtudagskvöldum kl. 20:00, og eru allir þeir sem 
hafa áhuga á amatörradíói boðnir velkomnir.  
Félagið er til húsa við Skeljanes í Skerjafirðinum í 
Reykjavík og þar er einnig radíóstöð félagsins, 
TF3IRA. 
Staðsetning hússins er 64° 07’ 33’’N, 21° 56’ 58’’V.  
“Maidenhead grid” staðsetningin er HP94ad. 
Leið 12 hjá Strætó hefur endastöð við húsið. 
 
______________________________________ 

Stjórn ÍRA starfsárið 2009-2010 skipa: 

Formaður: Jónas Bjarnason TF2JB 
Varaform.: Guðmundur Sveinsson TF3SG 
Ritari: Guðmundur Löve TF3GL 
Gjaldkeri: Erling Guðnason TF3EE 
Meðstj.: Sveinn Bragi Sveinsson TF3SNN 
Varamaður: Ingvar Óskarsson TF1JI 
Varamaður: Kjartan H. Bjarnason TF3BJ 
______________________________________ 

Öll bréf til ÍRA og QSL kort til safnsendinga (QSL 
bureau) sendist á póstfang ÍRA: 

Íslenskir radíóamatörar 
Pósthólf 1058 
121 Reykjavík 

ira@ira.is   -   www.ira.is 
______________________________________ 

 

CQ TF er félagsrit ÍRA og hóf blaðið göngu sína 
árið 1964.  Heiti blaðsins er fengið úr fjarskiptamáli 
radíóamatöra og útleggst sem “kall til allra 
íslenskra radíóamatörstöðva”.  Megintilgangur CQ 
TF er að vera umræðuvettvangur og 
upplýsingamiðill ÍRA, samhliða wiki-vefsíðum 
félagsins. 

Ritstjóri og ábyrgðarmaður CQ TF er 
Kristinn Andersen, TF3KX 
tf3kx@simnet.is 
GSM: 825-8130 

Efnisyfirlit 
Ritstjóraspjall ....................................................... 3 
Frá formanni ........................................................ 3 
Aðalfundur ÍRA 2009 ........................................... 5 
Ársreikningar ÍRA 2008-2009 ............................ 12 
Skýrsla fráfarandi formanns, 2008-2009 ........... 15 
“Pile-up” keppni á aðalfundi ÍRA ........................ 16 
Stjórnarfundir ..................................................... 17 
Auðveldara að sækja um viðurkenningar- 
skjölin frá ARRL og CQ Magazine ..................... 18 
Gamalt og gott (QSL TF5C) .............................. 19 
Frá opnun fjarskiptaminjasafns að Skógum ...... 20 
TF útileikarnir 2009 ............................................ 21 
Fyrsta loftnetið mitt ............................................ 23 
Lög ÍRA samþykkt á aðalfundi 23. maí 2009 ..... 24 
CQ WW WPX keppnirnar 2008, niðurstöður ..... 26 
Ham Radio 2008 Friedrichshafen ...................... 27 
Helstu DX keppnir í júlí-september 2009 ........... 35 
Kallsvæðaskipting 
amatör radíóstöðva á Íslandi .............................36

Hvað er amatör radíó? 
Radíóamatörar eru þeir sem standast próf og fá 
þannig leyfi hjá yfirvöldum í hverju landi til þess að 
stunda fjarskipti og hanna og smíða búnað til 
þeirra.  Hér er því ekki eingöngu um áhugamenn 
um fjarskipti að ræða, heldur virka þátttakendur 
sem leggja stund á fjarskiptin og þar liggur 
munurinn á “áhugamanni” og “amatör”.  Amatörum 
er úthlutað alþjóðlegum kallmerkjum sem þeir 
auðkenna sig með í fjarskiptum og hefjast íslensk 
kallmerki á bókstöfunum TF. 

Amatör radíó á sér fjölmargar hliðar.  Tækni 
fjarskiptanna höfðar til margra, s.s. hönnun og gerð 
senditækja, móttakara og loftneta, en 
radíóamatörar hafa víða komið við sögu í þróun 
fjarskiptatækninnar.  Amatörar nota ýmsar aðferðir 
við fjarskiptin, s.s. tal, mors, myndsendingar og 
tölvukóðun.  Sumir geta státað af að ná fjarskiptum 
kringum jarðkringluna með einföldum 
heimasmíðuðum tækjum og sáralitlu afli úr 
vasaljósarafhlöðum, meðan aðrir leggja metnað í 
öfluga senda og loftnet og ná árangri í alþjóðlegum 
keppnum amatöra.  Radíóamatörar hafa hannað 
og smíðað gervihnetti sem notaðir eru til að 
endurvarpa sendingum milli landa og enn aðrir 
nota yfirborð tunglsins til að spegla 
radíósendingum til fjarlægra heimshluta. 

Þekking radíóamatöra á tækni og nýtingu skilyrða í 
háloftunum til fjarskipta er ómetanleg auðlind og 
hefur oft skipt sköpum í neyðartilvikum þegar 
hefðbundin fjarskiptakerfi hafa brugðist. 

fara fram næstu 
verzlunarmannahelgi.  Við Billi, 
TF5B, ætlum aftur að taka að 
okkur að kalla eftir radíódagbókum 
og veita viðurkenningar, vonandi 
með góðri aðstoð fleiri 
félagsmanna.  Við gerum okkur far 
um að þátttaka í útileikunum geti 
verið sem einföldust, nóg er að 
menn skrái niður samböndin og 
sendi okkur loggana – stigagjöf og 
annað getum við séð um.  Þessu 
eru gerð nánari skil í hér í blaðinu. 

Annar árlegur viðburður er vita-
helgin, sem í ár er 15-16. ágúst, en 
hefð er orðin fyrir að amatörar 
hittist við Knarrarósvita, setji upp 
stöðvar og eigi þar þar góða stund.

73 / sumarkveðjur 
Kiddi, TF3KX 

       

  

Jónas Bjarnason, TF2JB 

Það var af dálítilli ævintýra-
mennsku að ég sló til og lofaði að 
taka að mér ritstjórn a.m.k. þessa 
heftis CQ TF.  Síðast hélt ég úti 
Fréttabréfi ÍRA á árunum 
1979-1980 og þá tókst mér reyndar 
að gefa bréfið út u.þ.b. mánaðar-
lega, auk þess sem útgáfan stóð 
undir sér með auglýsingum.  
Tímarnir eru breyttir núna og 
auglýsingatekjur ekki auðfundnar, 
en kannski rætist úr fyrr en síðar.  
Ekki vildi ég þó skipta á gömlu 
skólaritvélinni með hvíta “Tipp-Ex” 
leiðréttingarlakkinu og ritvinnslu-
forritunum sem við notum í dag. 

Aðalfundi félagsins okkar, ÍRA,er 
lokið og ný stjórn tekin til starfa.  Ég 
óska nýjum stjórnarmönnum alls 
góðs í störfum þeirra fyrir amatör 
radíó á Íslandi, og ekki sízt 
nýkjörnum formanni, Jónasi 
Bjarnasyni, TF2JB, sem á langa 
reynslu sem radíóamatör og 

Ágætu félagar! 

Inngangur.  Ég vil byrja á að 
þakka fyrir stuðninginn og kjörið í 
embætti formanns á aðalfundi 
Í.R.A. þann 23. maí s.l.  Fundurinn 
var vel sóttur og það var 
ánægjulegt að sjá félagsmenn úr 
nánast öllum kallsvæðum, þ.e. 
TF1, TF2, TF3, TF4, TF5 og TF8. 

Mér fannst tvennt einkum 
einkenna fundinn, góður andi og 
væntingar til nýrrar stjórnar.  Er 
það vel, vegna þess að það er 
hvati fyrir nýja stjórn að hafa 
öflugan stuðning samhliða því að 
finna að væntingar eru bundnar 
við störf hennar.  Ég mun hér á 
eftir fara stuttlega yfir meginatriði í 
starfsáætlun nýrrar stjórnar, en 
vetrardagskrá félagsins verður til 
kynningar innan tíðar. 

driffjöður í starfi félagsins.  
Jafnframt þakka ég þeim sem látið 
hafa af störfum í stjórn að sinni, og 
þá einkum fráfarandi formanni, 
Hrafnkeli Eiríkssyni, TF3HR.  
Hrafnkell og liðsmenn hans í 
félaginu hafa hrist upp í starfinu og 
unnið ötullega að fjölmörgum 
málum, s.s. að bæta 
húsnæðisaðstöðuna, eflt námskeið 
og fyrirlestra á vegum félagsins og 
sett upp nýjan wiki-vef fyrir félagið 
á netinu, svo örfá atriði séu nefnd. 

Ekki hefur skort á efni í þetta blað 
og vonandi veit það á gott fyrir 
næstu blöð.  Sérstaklega hefur nýr 
formaður félagsins, TF2JB, verið 
ötull að senda að mér efni í þetta 
hefti – bæði greinar í eigin nafni og 
annað efni sem ég hef nýtt mér til 
birtingar. 

Sumarið er gengið í garð og þá er 
rétt að minna á TF útileikana, sem 

Félagsaðstaða Í.R.A.  
Þungamiðjan í starfi Í.R.A. er 
rekstur félagsaðstöðunnar í 
Skeljanesi.  Hún gegnir mikilvægu 
hlutverki gagnvart félagsmönnum, 
verðandi félagsmönnum og 
gestum.  Félagsaðstaðan er þannig 
í senn athvarf félagsmanna og 
opinbert aðsetur félagsins.  
Undirritaður er þeirrar skoðunar að 
félagsaðstöðuna megi nýta betur.  
Sunnudagsopnanir frá kl. 10-12 
árdegis (auk opnunar á 
fimmtudagskvöldum) hafa 

heppnast vel og notið vinsælda; 
þær má taka upp aftur. 

Félagsstöðin, TF3IRA, er ágætlega 
búin tækjum og loftnetum og má 
hugsa sér aukna virkni frá henni, 
t.d. í keppnum.  Grettistaki var lyft 
við flutninginn yfir í stærra rými í 
janúar s.l. sem hefur gjörbreytt 
aðstöðunni.  Í framhaldi er hafin 

Kristinn Andersen, TF3KX 

Frá formanni 

Ritstjóraspjall 

vinna við að gera TF3IRA QRV í 
VHF og UHF tíðnisviðunum til 
fjarskipta um gervihnetti.  Samtímis 
er stefnt að því að gera 
fjarskiptaherbergið þannig úr garði, 
að það bjóði upp á sem 
þægilegasta aðstöðu fyrir þá sem 
þar eru í loftinu hverju sinni. 

En hvað með smíðaaðstöðu?  
Þegar undirritaður kynntist félaginu 
fyrst hafði það aðsetur að 
Fríkirkjuvegi 11.  Á þeim tíma var 
stærri hluti aðstöðunnar nýttur 
undir smíðaaðstöðu. Þrátt fyrir að 
mikið hafi breyst frá árinu 1967 
hefur verið á það bent, að við 
gætum á einfaldan hátt komið upp 
slíkri aðstöðu í núverandi húsnæði, 
þ.e. á efri hæð hússins. Það mál er 
í athugun og má í framhaldi hugsa 
sér að efna til smíðanámskeiða á 
vegum félagsins. 

Samskipti Í.R.A. út á við.  Meðal 
mikilvægra hlutverka Í.R.A. sem 
landsfélags, er að hafa með 
höndum samskipti við aðila í ytra 
umhverfinu. Á liðnum áratugum 
hafa slík samskipti fundið sér 
fastan farveg og er það vel. 
Markmiðið er einnig að efla 
starfsemina út á við, til ábata fyrir 
félagið og markmið þess. 
Um er að ræða þrískipt hlutverk: 
(1) Samskipti við Póst- og 
fjarskiptastofnun; (2) samskipti við 
landsfélögin á Norðurlöndunum og 
samtök þeirra (NRAU) ásamt 
samskiptum við önnur landsfélög 
og heimssamtök landsfélaga 
radíóamatöra (IARU og IARU 
Region I); og loks (3) önnur 
samskipti út á við, m.a. 
kynningarstarfsemi, samskipti við 
samstarfsaðila (t.d. radíóskáta) og 
fjölmiðla. 

Hvað varðar alþjóðasamskiptin 
sérstaklega, þá var skipan Kristjáns 
Benediktssonar, TF3KB, til að 
sinna áfram erlendum samskiptum 
sem IARU tengill, nýverið staðfest 
af stjórn. Félaginu er akkur af 
liðsinni Kristjáns í þessum 
málaflokki. Það er skoðun 
undirritaðs, að Í.R.A. eigi að taka 
virkan þátt í alþjóðastarfinu og að 
löngu sé tímabært að fulltrúi 
Íslands komi að frekari 
ábyrgðarstörfum á þeim vettvangi. 

Námskeið.  Námskeiðahald til 
amatörprófs hefur ávallt tilheyrt 
kjarnastarfsemi Í.R.A. og mun svo 
verða áfram í góðri samvinnu við 
prófnefnd félagsins. Rúmlega 25 
manns hafa þegar lýst yfir áhuga á 
þátttöku með skráningu á 
heimasíðunni. Samhliða verður 
kannaður áhugi á þátttöku í 
námskeiði í Morse fyrir byrjendur. 
Undirritaður er talsmaður þess, að 
endurvekja QTC sendingar með 
Morseæfingum frá TF3IRA, t.d. á 
3.633 MHz (eða á annarri tíðni þar 
nærri); enda geta sendingar af því 
tagi komið til móts við þarfir 
margra. 
 
Neyðarfjarskipti.  Ástæða er til að 
vekja athygli á neyðarfjarskiptum 
og því hlutverki sem radíóamatörar 
gegna í neyðarfjarskiptakerfum um 
heiminn. Samkvæmt lögum nr. 
82/2008 snúast íslenskar 
almannavarnir í grunninn um það 
skipulag og stjórnkerfi sem virkjað 
er á hættustundu. Íslenskir 
radíóamatörar hafa, gegnum árin, 
komið að þessum málaflokki. 
Áform eru um að setja vinnu í gang 
og skoða þessi mál í alvöru. Jón 
Þóroddur Jónsson, TF3JA, var 
nýverið skipaður 
neyðarfjarskiptastjóri Í.R.A. og mun 
hann m.a. koma að þeirri vinnu. 
Aðkoma Jóns að málaflokknum er 
félaginu mikils virði og má t.d. 
benda á greinaskrif hans um 
málefnið í CQ TF. 
 
Tíðnimál.  Líkt og samþykkt var á 
síðasta aðalfundi mun félagið 
fljótlega koma á framfæri umsókn 
fyrir hönd íslenskra radíóamatöra 
um aðgang að 70 MHz og 500 kHz 
böndunum. Fyrsti samráðsfundur 
með Póst- og fjarskiptastofnun er á 
döfinni. Líklegt er að við munum að 
megininntaki fylgja systrafélögum 
okkar á Norðurlöndunum í þessum 
efnum. 
 
Endurvarpar.  Undirritaður telur að 
taka þurfi til umfjöllunar og vinna 
stefnumörkun hvað varðar rekstur 
og dreifingu/staðsetningu 
endurvarpa sem Í.R.A. hefur yfir að 
ráða á 2 metra bandinu. Hér kemur 
einkum til að á aðalfundinum skýrði 
TF3HP frá því að Almannavarnir 

hafi ákveðið að gefa félaginu 
endurvarpa sem staðsettur er á 
Gagnheiði. Í annan stað, að 
félaginu hafi verið heimilað, að 
koma fyrir APRS-sendi í aðstöðu 
Flugstoða í Bláfjöllum. Stjórnin mun 
vinna að málinu m.a. í samvinnu 
við þá TF3GS, TF3GW og TF3HP.
 
Radíóvitar á 50 MHz og 144 MHz.
Tveir félagsmenn hafa komið að 
máli við stjórnina og lýst yfir áhuga 
á að kosta og koma upp radíóvitum 
í 50 MHz tíðnisviðinu. Annar yrði 
staðsettur í Reykjavík en hinn á 
Vesturlandi. Einn viti er QRV á 6 
metrunum um þessar mundir. Það 
er TF1SIX sem er á vegum 
TF3GW og er staðsettur í 
Árnessýslu. Málið verður til 
skoðunar ásamt því að athugað 
verður með að gangsetja radíóvita 
á 144 MHz. 
 
Stefnumarkandi samþykkir 
aðalfundar 2009.  Á aðalfundinum 
voru gerðar nokkrar  samþykktir 
sem eru stefnumarkandi fyrir 
félagið. Hér á eftir er stuttlega gerð 
grein fyrir þeim en nánar er vísað á 
efnismeiri umfjöllun frá 
aðalfundinum annars staðar í 
blaðinu. 

Tillaga „Eins-stafs nefndar“ sem 
hafði það hlutverk að gera tillögur 
um endurskoðun reglna um 
hvenær stjórn Í.R.A. geti mælt með 
umsóknum um kallmerki með 1-
stafs viðskeyti:  (a) Almennar 
reglur: Mælikvarði á virkni; fjöldi 
staðfestra DXCC landa verði 
aukinn úr 100 í 200.  (b) Tímalengd 
leyfis verði aukin í 30 ár úr 25.  (c) 
Undanþágur frá almennum reglum:
Stjórn Í.R.A. getur, að tillögu 
sérstakrar nefndar, mælt með 
úthlutun til einstaklinga sem ekki 
uppfylla annað eða bæði almennu 
skilyrðin enda liggi að baki 
sérstakur árangur og/eða virkni.  
(d) Kallmerki með eins stafs 
viðskeyti til tímabundinnar 
úthlutunar:  Unnt er að mæla með 
eins stafs viðskeyti til 
tímabundinnar notkunar leiðangra 
eða vegna keppnisþátttöku. Við 
úthlutun til tímabundinnar notkunar 
skal nota viðskeytin W, X, Y, og Z. 
Þetta þó kemur ekki í veg fyrir fasta 
úthlutun viðkomandi bókstafa. 

„Félagsmál“) eru lokaðir öðrum en 
innskráðum notendum og að þá 
mætti nýta fyrir tjáskipti 
félagsmanna. Sérstök samþykkt 
var ekki gerð um málið á fundinum 
og er það til skoðunar hjá stjórn.  

Síðast en ekki síst ber að nefna 
blaðið okkar, CQ TF, sem ætíð 
hefur reynst mikilvægur miðill og 
opinn vettvangur tjáskipta. 
Útgáfuáætlun nýrrar stjórnar gerir 
ráð fyrir a.m.k. 4 tölublöðum á 
stjórnartímabilinu. Það er skoðun 
undirritaðs að mest sé um vert að 
CQ TF komi út [nokkuð] reglulega; 
fjöldi blaðsíðna skipti minna máli. Í 
þessu sambandi má rifja upp, að 
félagið var þeirrar gæfu aðnjótandi 
að blaðið var í um áratug í 
traustum höndum Brynjólfs, TF5B. Í 
framhaldi tók Jón Þóroddur, 
TF3JA, við blaðinu. Þegar hann lét 
af störfum hljóp Guðmundur, 
TF3GL, í skarðið sem ritstjóri og 
vann það verkefni af kostgæfni 
(auk starfa sem ritari og 
vefsíðustjóri). Frá og með þessu 
tölublaði kemur nýr ritstjóri að 
útgáfunni sem býr að fyrri reynslu í 
útgáfumálum, þ.e. bæði af embætti 
ritstjóra CQ TF og Fréttabréfs 
Í.R.A. Undirritaður óskar að nota 
tækifærið og bjóða nýjan ritstjóra, 
Kristin Andersen, TF3KX, 
velkominn til starfa og vonar að 
hann staldri við sem lengst í annars 
vandasömu embætti. 
 
Með ósk um gleðilegt sumar, 
Jónas Bjarnason, TF2JB 

Tillaga TF3KB um skýrari mörk á 
kallsvæðinu TFØ: "TFØ er lokað 
svæði sem umlykur óbyggðir og 
miðhálendi landsins að 
undanskildum mannvirkjabeltum. 
Lokaða svæðið og mannvirkjabeltin 
er samkvæmt skilgreiningu 
Samvinnunefndar um 
svæðisskipulag miðhálendisins. Í 
mannvirkjabeltum miðhálendisins 
gildir venjuleg kallsvæðaskipting 
eftir staðsetningu miðað við 
stjórnsýslumörk." Með tillögunni 
fylgdi kort þar sem svæðið er 
rækilega merkt. Gert er ráð fyrir að 
svæðið geti breyst og fylgi þá nýrri 
skilgreiningu nefndarinnar en 
núverandi skilgreining gildir til 
ársins 2015. 

Tillaga TF2JB (með 
breytingartillögu TF3KB) þess 
efnis, að stjórn félagsins sæki um 
aðgang fyrir íslenskra leyfishafa að 
70 MHz og 500 kHz tíðnisviðunum 
(sjá nánar umfjöllun undir tíðnimál). 

Tillaga TF2JB þess efnis, að 
heiðursfélgögum verði sýnd virðing 
með því að fram  komi, t.d. á 
heimasíðu Í.R.A., 
lágmarksupplýsingar um sérhvern 
þeirra í ljósi þess að félagið hefur í 
gegnum áratugina ákveðið að 
heiðra þá með æðstu 
viðurkenningu félagsins. 
 
Vetrardagskrá 2009-2010.  
Vetrardagskrá félagsins er í 
smíðum líkt og fram kemur í 
inngangi. Það verkefni er í höndum 
Guðmundar, TF3SG. Hugmyndin 

  

Hér fara drög að fundargerð 
aðalfundar ÍRA árið 2009, tekin 
saman af fundarritara, en 
aðalfundurinn fór fram í 
félagsheimili ÍRA 23. maí sl.  Í 
lögum félagsins segir að 
“fundargerð aðalfundar skal birta í 
fyrsta CQ-TF eftir aðalfund. Berist 
ekki athugasemdir við hana frá 
neinum er sat fundinn innan 6 
mánaða frá birtingu telst 
fundargerðin rétt, annars skulu 

athugasemdir kynntar með 
fundarboði næsta aðalfundar og 
úrskurðar sá aðalfundur með 
einfaldri atkvæðagreiðslu um það 
hvort fundargerð skuli breytt”.  

1. Fundarsetning, kjör 
fundarstjóra og ritara 

Formaður, Hrafnkell Eiríksson, 
TF3HR, bað fundarmenn að 
minnast félaga sem látist hefðu á 
árinu, en þeir voru: 

Sigurður Lýðsson, TF3BA, sem 
lést í maí 
Þorvaldur Sveinbjörnsson, 
TF3TS, sem lést í september 
Marteinn Sverrisson (Matti), 
TF3MA, sem lést í október 
Kristþór B. Helgason (Boggi), 
TF3TF – heiðursfélagi ÍRA – sem 
lést í nóvember. 

Að þessu loknu setti formaður 

Aðalfundur ÍRA 2009 

er að brydda upp á nýjungum í 
vetur og á margt eftir að koma á 
óvart. Að verulegu leyti má segja 
að áherslan verði á fjarskiptunum 
sjálfum og radíótækninni. 
 
Miðlar félagsins.  Allir miðlar sem 
Í.R.A. hefur yfir að ráð hverju sinni 
eru félaginu verðmætir. Breytingin 
á heimasíðunni s.l. haust yfir í 
„Confluence“ kerfið var stórt skref, 
tæknilega. Til stendur að uppfæra 
síðuna yfir í nýja útgáfu kerfisins. 
Um leið og það gerist, verður hún 
notkunarvænni, auk þess sem þá 
verður með góðu móti hægt að 
bæta útlit hennar. Þegar 
uppfærslunni lýkur þarf að 
endurflokka síðuna og bæta við 
efni, sem ekki hefur náðst að setja 
inn á hana. Markmiðið er að síðan 
verði lifandi vettvangur fyrir 
félagsstarfið og auðvelt sé að opna 
ný heimasvæði til sérstakra nota, 
án þess að þau þurfi í sjálfu sér að 
vera hluti af aðalsíðunni. 

Póstlisti félagsins kom til umræðu á 
aðalfundinum og kom fram 
hugmynd um að leggja hann niður 
og að menn færi umræður sín á 
milli, yfir á spjallsíðuna sem tengist 
heimasíðunni. Ábending kom fram 
á fundinum þess efnis, að umræður 
á póstlistanum væru lokaðar 
utanaðkomandi, sem væri kostur 
þegar fjallað væri um viðkvæm 
mál, samanborið við að á 
spjallsvæðinu á heimasíðunni gætu 
allir lesið samskiptin. Síðan hefur 
komið fram að tveir málaflokkar á 
heimasíðunni (þ.e. „Frá stjórn“ og 

mikla stækkun og hefði hann 
áhuga á að laga þá. Gallarnir 
birtust sem “pixelering” og örður. 
Kristján sagðist vilja koma merkinu 
frá sér á stafrænu vektorformi. 
Formaður svaraði spurningu 
Kristjáns, TF3KB, varðandi það 
hvers vegna félagið hafi ekki sent 
mann á IARU fundinn í Króatíu. 
Sagði hann það hafi verið skoðun 
stjórnarinnar að félagið ætti að taka 
þátt í stefnumarkandi umræðu. Slík 
umræða hefði átt sér stað á NRAU 
fundinum í Svíþjóð og hefðu 
Norðurlöndin farið með umboð 
Í.R.A. á IARU fundinum. Gjaldkeri 
svaraði fyrirspurn Þorvaldar, TF4M, 
varðandi fjárfestingu félagsins í 
fyrirtækjabréfum hjá 
Landsbankanum. Fjárfestingin 
hefði á sínum tíma verið hugsuð 
sem framlag til mögulegrar 
húsbyggingar. Hann lýsti sig 
sammála um að bæta við 
tækjabúnað félagsins. Formaður 
tók undir með gjaldkera og 
undirstrikaði að ekki væri rétt að 
tala um sem verðbréfabrask. Um 
hefði verið að ræða fjárfestingu 
sem legið hefði í lengri tíma. Jónas 
Bjarnason, TF2JB, sagðist hafa 
orðið fyrir miklum vonbrigðum með 
að fulltrúi félagsins hafi ekki verið 
sendur á IARU fundinn í Króatíu. 
Sagði hann Svía hafa farið með 
okkar umboð þar og tekið þar þátt í 
umdeildum ákvörðunum. Leitt hefði 
verið að lesa um það í fréttabréfum 
annarra félaga. Þá sagðist Jónas 
sakna skýringa við ársreikning 

félagsins og að hann hefði viljað 
frétta fyrr af tapi félagsins á 
verðbréfaeign. Sveinn Bragi 
Sveinsson, TF3SNN, kom að 
fánamáli. Spurði hann hver ætti 
merki félagsins. Kristján, TF3KB, 
varð fyrir svörum og kvað sig eiga 
höfundarréttinn en að hann ætlaði 
ekki að takmarka notarétt félagsins 
að merkinu. Hins vegar vildi hann 
ekki að yrði "krotað" í merkið. Það 
teldi hann brot á höfundarrétti 
sínum. Nefndi Kristján, að honum 
hafi dottið í hug að rita 
notkunarskilmála merkisins. 
Kristján nefndi sérstaklega að hann 
hafi ekki sett neinar kvaðir varðandi 
lit í merki félagsins. Ekki urðu 
frekari umræður um skýrslur 
embættismanna. Fundarstjóri bar 

reikninga félagsins undir atkvæði 
og voru þeir samþykktir samhljóða.

4. Lagabreytingar 

Næsta  mál á dagskrá voru 
lagabreytingar. Einn félagi hafði 
lagt fram tillögur um breytingar á 
nokkrum greinum laga félagsins, 
þ.e. Jónas, TF2JB. Þegar hér var 
komið við sögu var gert fundarhlé 
til að tóm gæfist til að prenta út 
umræddar tillögur. Í fundarhléi var 
til gamans haldin óformleg keppni í 
að veiða sem flest kallmerki úr 
upptöku af kraðaki (pileup). Að 
afloknu fundarhléi kl. 15:37 var 
haldið áfram umræðu um tillögur 
Jónasar, TF2JB, að 
lagabreytingum. Um var að ræða 
tillögur að breytingum á 6., 9., 14., 
15. og 21. grein. Tillögurnar höfðu 
verið birtar í CQ TF, 2. tbl. 2009 og 
á heimasíðu félagsins ásamt 
greinargerð. Tillögurnar voru 
ræddar hver fyrir sig en Jónas dró 
til baka tillögur um breytingar á 14. 
og 21. gr.  

4.1. Lagabreyting á 6. grein. 

Varðandi breytingu á 6. gr. laganna 
þá lagði Jónas tillöguna fram í lítið 
breyttri mynd eða svohljóðandi: 6. 
gr. Fyrsta setning falli niður. Í stað 
hennar komi: Kjör heiðursfélaga. 
Heimilt er að kjósa heiðursfélaga 
Í.R.A. Tilnefningar skulu berast til 
stjórnar ásamt rökstuðningi með 
slíkri tilnefningu og leggur fyrir 
aðalfund. Stjórn getur hafnað 

Tveir úr yngri hópnum: Jón, TF3ZA, og Siggi á Krossi, TF2WIN… 

… og tveir sem vaxnir eru upp úr yngri hópnum: 
Gulli, TF8GX, og Halldór “Gamle Carlsberg”, TF3GC. 

  tveggja ára. Jónas, TF2JB stakk 
upp á Erling Guðnasyni, TF3EE og 
Hrafnkell, TF3HR, stakk upp á 
Sveini, TF3SNN. Aðrir gáfu ekki 
kost á sér og voru þeir Erling og 
Sveinn sjálfkjörnir. Loks var lýst 
eftir framboði tveggja varamanna í 
stjórn. Jónas stakk uppá þeim Jóni 
Ingvari Óskarssyni, TF1JI og 
Kjartani Bjarnasyni, TF3BJ, báðum 
fjarverandi en mun Jónas hafa 
fengið fyrirfram samþykki þeirra. 
Önnur framboð komu ekki fram og 
voru þeir Jón og Kjartan því 
sjálfkjörnir. Að lokum var lýst eftir 
framboði tveggja skoðunarmanna 
reikninga félagsins og eins til vara. 
Stungið var uppá þeim Óskari 
Sverrissyni TF3DC og Hauki 
Konráðssyni TF3HK í embætti 
skoðunarmanna og Vilhjálmi 
Sigurjónssyni TF3VS til vara. 
Óskar var fjarverandi en talið að 
hann gæfi kost á sér. Voru 
framangreindir sjálfkjörnir. Þá var 
komið að ákvörðun árgjalds. 
Fráfarandi gjaldkeri Ársæll TF3AO 
stakk uppá að sökum ástandsins í 
þjóðfélaginu yrði árgjald lækkað í 
kr. 4.000 úr kr. 5.000. Tillaga 
Ársæls var samþykkt með öllum 
greiddum atkvæðum nema einu. 

6. Önnur mál 

Þvínæst var komið að liðnum önnur 
mál. 

6.1. Tillögur “Eins-stafs 
nefndar” 

Fyrst var tekin fyrir tillaga 
svonefndrar “Eins-stafs nefndar” 
sem skipuð var á aðalfundi 2008 
og hafði það hlutverk að gera 
tillögur um endurskoðun reglna um 
hvenær stjórn Í.R.A. geti mælt með 
umsóknum um kallmerki með 
einsstafs viðskeyti. Nefndina 
skipuðu Kristján Benediktsson, 
TF3KB, Vilhjálmur Þór Kjartansson, 
TF3DX og Yngvi Harðarson, TF3Y. 
Tillögur nefndarinnar og 
greinargerð með þeim höfðu birst í 
CQ TF 1. tbl. 2009 og á vefsvæði 
félagsins og lágu auk þess fyrir 
fundinum. Yngvi, TF3Y gerði grein 
fyrir tillögum nefndarinnar og því 
meginsjónarmiði að nefndin hefði 
haft að leiðarljósi að gera eins litlar 
breytingar á samþykkt aðalfundar 

frá árinu 1981 og kostur væri. 
Tillaga nefndarinnar var 
svohljóðandi: 

Almennar reglur:  1. Mælikvarði á 
virkni, fjöldi staðfestra DXCC landa, 
verði aukinn úr 100 í 200; 2. 
Tímalengd leyfis verði aukin í 30 ár 
úr 25. Undanþágur frá almennum 
reglum:  Stjórn Í.R.A. getur að 
tillögu sérstakrar nefndar mælt með 
úthlutun til einstaklinga sem ekki 
uppfylla annað eða bæði almennu 
skilyrðin enda liggi að baki 
sérstakur árangur og/eða virkni. 
Kallmerki með eins stafs viðskeyti 
til tímabundinnar úthlutunar: Unnt 
er að mæla með eins stafs 
viðskeyti til tímabundinnar notkunar 
leiðangra eða vegna 
keppnisþátttöku. Við úthlutun til 
tímabundinnar notkunar skal nota 
viðskeytin W, X, Y, og Z. Þetta 
kemur þó ekki í veg fyrir fasta 
úthlutun viðkomandi bókstafa. 
Tillaga nefndarinnar var tekin til 
atkvæða og samþykkt með öllum 
greiddum atkvæðum en tveir sátu 
hjá. 

6.2. Tillaga um landfræðileg 
mörk á kallsvæðinu TFØ 

Þá kvað Kristján, TF3KB, sér hljóðs 
og lýsti tillögu sinni um skýrari mörk 
á kallsvæðinu TFØ. Áður hafði 
Kristján birt tillögu sína á póstlista 
félagsins. Lýsti Kristján eldri 
skilgreiningu sem er svohljóðandi: 
"TFØ er lokað svæði sem umlykur 
óbyggðir og miðhálendi landsins. 

Jaðar svæðisins er þeir punktar 
sem eru í 12km fjarlægð frá 
neyslustöðum rafveitna, eða 
jökulrönd, sé hún í minna en 12km 
fjarlægð." Lýsti Kristján því að þetta 
hafi þótt ónákvæm skilgreining. 
Tillaga Kristjáns var að framvegis 
yrði TFØ kallsvæðið miðuð við 
skilgreiningu samvinnunefndar um 
svæðisskipulag miðhálendis Íslands 
á hinu lokaða svæði að undanteknu 
því sem nefndin hefur skilgreint 
sem mannvirkjabelti. Tillagan er 
svohljóðandi: "TFØ er lokað svæði 
sem umlykur óbyggðir og 
miðhálendi landsins að 
undanskildum mannvirkjabeltum. 
Lokaða svæðið og mannvirkjabeltin 
er samkvæmt skilgreiningu 
samvinnunefndar um 
svæðisskipulag miðhálendisins. Í 
mannvirkjabeltum miðhálendisins 
gildir venjuleg kallsvæðaskipting 
eftir staðsetningu miðað við 
stjórnsýslumörk." Með tillögunni 
fylgdi kort þar sem svæðið er 
rækilega merkt. Fram kom í máli 
Kristjáns að gert er ráð fyrir að 
svæðið geti breyst og fylgi þá nýrri 
skilgreiningu samvinnunefndar en 
núverandi skilgreining 
samvinnunefndar gildir til ársins 
2015. Eftir nokkra umræðu var 
tillaga Kristjáns borin undir atkvæði 
og samþykkt með öllum greiddum 
atkvæðum gegn einu. 

6.3. Kynning á starfsemi 
radíóamatöra 

Þá kvaddi Sigurður Óskarsson, 

Reynsluboltar úr DX og keppnum:  Þorvaldur, TF4M, og Bjarni, TF3GB. 

  TF2WIN, sér hljóðs. Sagði Sigurður 
að ýmislegt mætti betur fara í 
kynningu á starfsemi radíóamatöra 
fyrir nýja amatöra. Nefndi hann 
m.a. að það vantaði upp á ýmis 
hagnýt atriði, s.s. varðandi notkun 
tækja og hvaða stöðvar væru í 
notkun. Þá kvaðst hann vera 
áhugamaður um neyðarfjarskipti og 
lagði til að félagið beitti sér fyrir því 
að teknar yrðu saman hagnýtar 
upplýsingar í möppu sem gagnast 
gætu í neyðarfjarskiptum. Nefndi 
hann m.a. á hvaða tíðnum skilyrði 
gætu verið við mismunandi 
aðstæður. Kristinn Andersen, 
TF3KX, tók undir orð Sigurðar. 
Sagði hann það vantaði meiri 
hagnýtar leiðbeiningar um það 
hvernig eigi að komast í loftið. 
Hvatti hann nýja stjórn til að 
handleiða þá tugi nýrra félaga sem 
bæst hafa í hópinn að undanförnu 
og kynni þeim ýmis 
grundvallaratriði. 

6.4. Ritið Siðfræði og sam-
skiptasiðir radíóamatöra 

Þorvaldur, TF4M, lagði til að rit 
þeirra John Devoldere, ON4UN og 
Mark Demeuleneere, ON4WW, 
Siðfræði og samskiptasiðir 
radíóamatöra sem Vilhjálmur, 
TF3VS, hafi nýverið þýtt, verði 
gefið út á prenti og innbundið á 
vegum félagsins til afhendingar til 
nýrra og núverandi radíóamatöra. Í 
umræðum kom fram hjá Kristjáni, 
TF3KB, að ritið hefur verið 
samþykkt af IARU og að honum 
hafi borist fyrirspurn frá IARU um 
það hvort unnt væri að þýða það á 
íslensku. Hann hafi svarað því til 
að það hefði þegar verið gert. 
Kristján lagði til að félagið þakkaði 
Vilhjálmi fyrir þýðinguna. Var það 
gert með lófaklappi. 

6.5. Póstlisti Í.R.A. 
Þorvaldur, TF4M, gerði póstlista 
félagsins að umtalsefni. Lýsti hann 
þeirri skoðun sinni að á meðan 
póstlistinn væri í gangi þá færðist 
virkni félagsmanna ekki yfir á 
vefsetur félagsins. Lagði Þorvaldur 
til að póstlistanum yrði lokað. 
Hrafnkell, TF3HR, tók undir orð 
Þorvaldar. Kristján, TF3KB, sagði 
eina ástæðu þess að hann sjálfur 

notaði enn póstlistann vera þá að 
póstlistinn væri aðgengilegur 
félagsmönnum. Spurði hann hvort 
á vef félagsins væri svæði sem 
eingöngu væri aðgengilegt 
félagsmönnum sem nota mætti fyrir 
viðkvæm mál, t.d. þau sem 
vörðuðu samskipti við Póst og 
fjarskiptastofnun. Hrafnkell, 
TF3HR, varð fyrir svörum og 
staðfesti að slíkt lokað svæði væri 
aðgengilegt á vef félagsins. Hins 
vegar lýsti hann þeirri skoðun sinni 
að almenna reglan ætti að vera sú 
að umræðan ætti að vera fyrir 
opnum tjöldum. Kristinn, TF3KX, 
spurði hvort eitthvað mælti gegn 
því að framkvæma þessa 
breytingu. Hrafnkell TF3HR sagði 
það eina sem honum dytti í hug 
væri að félagsmenn þyrftu að færa 
sig. Varðandi það atriði ef koma 
þyrfti pósti á alla félagsmenn þá 
mætti nota vefkerfið til þess þar 
sem stjórnandi kerfisins gæti sent 
póst úr kerfinu til allra þeirra sem 
þar væru skráðir. 

6.6. Endurvarpi færður félaginu 
að gjöf 

Haraldur, TF3HP, sagði frá því að 
sér hefði borist símtal frá 
ríkislögreglustjóra þar sem honum 
hafi verið tilkynnt að embættið gæfi 
félaginu nýjan endurvarpa á 
Gagnheiði. Almannavarnir ríkisins 
áttu þennan endurvarpa. 
Ríkislögreglustjóri ákvað að Í.R.A. 
fengi þennan endurvarpa vegna 
vinnuframlags í gamla daga. Stjórn 
og endurvarpanefnd þurfi að 
ákveða tíðni. Fram kom í máli 
Haraldar, að endurvarpinn ætti að 
nást á Vaðlaheiði og staðfesti 
Brynjólfur Jónsson TF5B það. 

6.7. Félaginu boðin aðstaða í 
húsi Flugstoða í Bláfjöllum

Þá sagði Haraldur frá því að 
honum hefði borist tölvuskeyti frá 
Flugstoðum. Í því hafi félaginu 
verið heimilað að koma fyrir APRS 
sendi í sendahúsi Flugstoða í 
Bláfjöllum. Slíkur sendir yrði 
nettengdur og allir geti þá skoðað 
ferilvöktunina. Haraldur sagði allan 
búnað vera til staðar. Haraldur 
sagði að auk sín, hafi Jón Þóroddur 
Jónsson, TF3JA og Þór 

Magnússon, TF3TON, unnið að 
verkefninu. 

Jónas TF2JB lagði fram þrjár 
tillögur. Tillögu um aðgang að 
70MHz tíðnisviðinu, tillögu um 
heiðursfélaga og tillögu um 
endurúthlutun kallmerkja. 
Tillögurnar og afgreiðsla þeirra 
voru svohljóðandi: 

6.8. Tillaga um 70 MHz og 
500 kHz böndin 

Tillaga TF2JB um aðgang að 
70 MHz tíðnissviðinu: “Undanfarin 
misseri hefur verið áberandi 
aukning á tilkynningum frá 
aðildarfélögum I.A.R.U. í Region 1 
þess efnis, að radíóamatörar í 
viðkomandi landi hafi fengið 
heimild til notkunar á 70 MHz 
tíðnisviðinu (4 metrum).  

Eftirtalin lönd heimila notkun 
radíóamatöra á 70 MHz 
tíðnisviðinu: Azoreyjar, Danmörk, 
Eistland, Færeyjar, Gíbraltar, 
Grikkland, Grænland, Írland, Ítalía, 
Krótatía, Kýpur, Lúxemborg, 
Madeira, Monakó, Portúgal, 
Serbía, Slóvenía, Slóvakía, 
Sómalía, Svartfjallaland, Svíþjóð, 
Suður-Afríka, Tékkland, Stóra-
Bretland og Þýzkaland. Bretland 
hefur t.d. heimilað sínum 
leyfishöfum afnot af sviðinu allt frá 
árinu 1956. Í dag hafa þeir til 
ráðstöfunar 475 kHz, þ.e. frá 
70.025 MHz til 70.500 MHz. Lagt er 
til að aðalfundur Í.R.A. 2009 
samþykki að vísa til stjórnar 
félagsins að hlutast verði til um að 
Í.R.A. sæki þegar um afnot af 
70 MHz tíðnisviðinu fyrir íslenska 
radíóamatöra”. Kristján, TF3KB, 
lagði til að bætt yrði við tillöguna að 
Í.R.A. sækti þegar einnig um afnot 
af 500 kHz tíðnisviðinu. Afgreiðsla: 
Samþykkt með breytingartillögu 
TF3KB með öllum greiddum 
atkvæðum. 

6.9. Tillaga um heiðursfélaga 
Í.R.A. 

Tillaga TF2JB um heiðursfélaga: 
“Heiðursfélagar Í.R.A. eru í dag 12 
talsins. Það eru: TF3AB, 
TF3AC,TF3SV, TF3TF, TF5TP og 
TF6GI (hljóðnaðir lyklar) og TF3A 
TF3AS, TF3HP, TF3MX, TF3S og 
TF3T. Undirritaður gerir tillögu um 

Rekstrarreikningur 01.04.2008 - 31.03.2009

2008/2009 2007/2008
Tekjur:

Félagsgjöld ............................................................. 620.500 kr. 406.000 kr.
Vaxtatekjur ............................................................. 60.719 kr. 84.423 kr.
Aðrar tekjur ............................................................. 25.000 kr. 179.744 kr.
Framlög .................................................................. 1.000 kr. 2.000 kr.
Fánasjóður ............................................................. 0 kr. 14.000 kr.

Samtals ................................. 707.219 kr. 686.167 kr.

Gjöld:  
 

Húsaleiga ...............................................................
Bankakostn. bókh.kostn .......................................... 25.483 kr. 25.417 kr.
Póstkostnaður ........................................................ 16.451 kr. 13.425 kr.
Rekstur félagsstöðvar .............................................. 36.013 kr. 23.065 kr.
Framkvæmdir í félagsaðstöðu ................................... 14.103 kr. 30.096 kr.
Erlent samstarf ....................................................... 61.741 kr. 11.423 kr.
Kaffi og meðlæti ...................................................... 36.658 kr. 38.505 kr.
Ljósritun / Pappír ..................................................... 35.905 kr. 99.610 kr.
Minningargjafir ......................................................... 11.820 kr. 5.000 kr.
Annað .................................................................... 7.918 kr. 30.671 kr.
Söluvarningur ..........................................................

Samtals .................................  246.092 kr. 277.032 kr.

Matsbreyting verðbréfaeignar (gjöld) .......................... 483.118 kr.

Gjöld umfram tekjur, tekjur umfram gjöld ..........  -21.991 kr. 409.135 kr.
 

Afstemming tekjuhalla:

Fjárfesting í tækjum og búnaði sbr. eignaskrá 135.356 kr.
Lækkun verðbréfaeignar -483.118 kr.
Hækkun bankainnstæða 325.771 kr.

Samtals -21.991 kr.

  
Ársreikningar ÍRA 2008-2009 

Efnahagsreikningur 31. mars 2009

Eignir

31.3.2009 31.3.2008

Bankainnistæður .....................................  914.822 kr. 589.051 kr.
Verðbréfaeign  .........................................  258.162 kr. 741.280 kr.
Áhöld, tæki og búnaður ............................ 1.750.056 kr. 1.614.700 kr.

Eignir samtals 2.923.040 kr. 2.945.031 kr.

Skuldir og eigið fé

Skuldir:

Skammtímaskuldir  0 kr. 0 kr.

Samtals skuldir ....................... 0 kr. 0 kr.

Eigið fé:

Höfuðstóll frá fyrra ári ...............................  2.945.031 kr. 2.535.896 kr.
Hrein gjöld, tekjur  ...................................  -21.991 kr. 409.135 kr.

Samtals eigið fé ...................... 2.923.040 kr. 2.945.031 kr.
 

Skuldir og eigið fé samtals 2.923.040 kr. 2.945.031 kr.

H eiti S to fnað V erðm æ ti
Y aesu FT101ZD M K III TX/RX 10.12.1997 selt HP  28/4/04
Hljóðnem i f.  Y aesu FT101ZD 10.12.1997 selt HP  28/4/04
V FO FV 101 f. Y aesu FT101ZD 10.12.1997 selt HP  28/4/04
Hátalari f. Y aesu FT101ZD 10.12.1997
A ntenna Tuner Y aesu FC902 10.12.1997
Heathk it CW  keyer (frá TF3S F) 10.12.1997
K enwood TS 520 TX/RX 10.12.1997 óný tt
V FO E x ternal f.  TS 520 10.12.1997 óný tt
Hátalari f. TS 520 10.12.1997 óný tt
Handhljóðnem i f TS 520 10.12.1997 óný tt
K enwood TS 820 10.12.1997 seldur
Handhljóðnem i f.  TS 820 10.12.1997 seldur
Y aesu FT4700 V HF/UHF TX/RX 10.12.1997
Handhljóðnem i f.  FT4700 10.12.1997
ICOM  IC-22A  TX/RX TF3NOS 10.12.1997 Glötuð
Hljóðnem i f.  ICOM  IC-22A 10.12.1997 Glötuð
Tölva 486 (TF3NOS ) 10.12.1997 óný tt
Tölva Tulip 286 10.12.1997 óný tt
Tölva frá TF3LA 10.12.1997 óný tt
Tölva 286 var notuð f.  QTC send. 10.12.1997 óný tt
10 m etra hár turn í 3 hlutum 10.12.1997
Hy -Gain Rótor T2X m eð s t jórnbox i 10.12.1997
50m  s tý rikapall f.  Rótor 10.12.1997
ca. 200m  coax  RG-213 10.12.1997
B alun 1:12 10.12.1997 hjá TF3DX
Force 12 C-3 s tefnuvirk t loftnet 10.12.1997 óný tt 2007
Radíóviti 10.12.1997
3elem . 3ja banda s tefnuv. loftnet 10.12.1997 hjá TF3GB  ?
7elem . 2M  loftnet gjöf frá TF3FK 10.12.1997
19" tæ k jaskápur gjöf frá TF3W S T 10.12.1997 seldur
2 "s lim m ar" 2M  loftnet 10.12.1997
E ndurvarpi TF3RP B  P Y E 10.12.1997
E ndurvarpi TF1RP C 10.12.1997
E ndurvarpi TF5RP D 10.12.1997
M óttökum agnari við endurvarpa 10.12.1997
4 sett af "cavity "  s íum 10.12.1997
TF8V HF radíóvit i 10.12.1997
M FJ TNC f. P acket M ultim ode 10.12.1997
K A M  TNC 10.12.1997
Collins  tæ k i safngripir frá Þ ors teini G ís las 10.12.1997
Rússneskur S W R m æ lir 10.12.1997
Y aesu FT1000M P  TX/RX 20.04.2002
Heil headset f. FT1000M P 20.04.2002 glataðis t í pós ti þegar þau v oru s end til v iðgerðar í USA
Heil fótrofi f.  FT1000M P 20.04.2002
Harris  m agnari (gjöf frá TF3B M ) 20.04.2002
B encher m orselyk ill (gjöf frá TF3NJ) 20.04.2002
Data interface f.  RTTY ,P S K ,S S TV  ofl 20.04.2002
Loftnetssk ipt ir 20.04.2002
K eppnis -hugbúnaður TR 20.04.2002
K eppnis -hugbúnaður RCK Log/RCK Rtty 20.04.2002 ekk i endurný juð ásk rift
V ert ical HF loftnet (gjöf frá N6HR) 20.04.2002 óný tt
S lim m ar loftnet 3s tk , keypt af Radíóskátu 29-júl-2002 17000
S pennugjafi 23A 20-feb-2003 16800
M óttökum agnari við TF3RP A 7-m ar-2003 9767
Tölva 1700 M hz  G igaby te 20-m ar-2003 40808
S k jár 15" flatur 20-m ar-2003 24000
TX/RX K enwood TS 2000 m . Heil m ic . 24-júl-2003 173794
Coax  RG8 30.07.2003 14940
Coax  RG58 19.08.2003 3810
Filterar f.  FT1000M P 17.12.2003 6066
S k jár 17" 6- jan-2004 4000
Lóðs töð 25-mar-2004 2623
Filter TF3RP A 1-apr-2004 0
Hus tler 6B TV  V ertikal loftnet 19-apr-2004 0
Filterar í FT1000M P  2.0 K hz  S S B 11-nóv -2004 0
Heil headset f. FT1000M P 13-des -2004 0
Com et GP 9 loftnet f.  E ndurv. P étur 18-apr-2005 25777
M 2 loftnet f.  2m /70cm 29-ágú-2005 54840
Form agnara f. M 2 loftnet 3-ok t-2005 62851
Roofing filter f.  FT1000M P 30-des -2005 14100
S pennugjafi f. TF3RP C 27-m ar-2006 18995

  
Eignalisti ÍRA 31.3 2009 

  Skýrsla fráfarandi formanns ÍRA um 

starfsárið 2008-2009, flutt á aðalfundi 2009 

Hrafnkell Eiríksson, TF3HR 

Síðasti aðalfundur félagsins var 
haldinn 17. maí árið 2008.  Þá voru 
í stjórn kjörnir Guðmundur Löve, 
TF3GL, og Guðmundur Sveinsson, 
TF3SG, en fyrir sátu auk mín 
Ársæll Óskarsson, TF3AO, og 
Sveinn Bragi Sveinsson, TF3SNN. 

Undirritaður, Hrafnkell Eiríksson, 
TF3HR, var kosinn formaður á 
aðalfundi, en aðrir stjórnarmenn 
skiptu þannig með sér verkum: 

• TF3SG Guðmundur Sveinsson 
varaformaður 

• TF3AO Ársæll Óskarsson 
gjaldkeri 

• TF3GL Guðmundur Löve ritari 

• TF3SNN Sveinn Bragi 
Sveinsson meðstjórnandi 

Varamenn voru kosnir á aðalfundi: 

TF3PPN, Jón Gunnar Harðarsson , 
og TF3HP, Haraldur Þórðarson. 

TF3HK og TF3DC voru kjörnir á 
aðalfundi aðalskoðunarmenn 
reikninga, TF3VS til vara.  
Prófanefnd er áfram skipuð 
TF3DX, TF3KB, TF3KX, TF8SM og 
TF3VS. QSL mál í höndum TF3GB 
og TF3PPN. 

Jón Þóroddur, TF3JA, sinnti 
ritstjórn CQ TF fyrri hluta 
starfsársins en TF3GL seinni hluta. 
TF3GL tók við hlutverki tengiliðar 
við PoF af TF3VS.  TF3SNN hefur 
sinnt skjalasöfnun og innskönnun á 
eldri gögnum félagsins. 

Ýmislegt var á dagskrá félagsins á 
síðasta starfsári.  Starfið síðasta 
sumar var með svipuðu sniði og 
undanfarin ár.  Sumarið hófst þó 
með þeim ánægjulegu tíðindum að 
Reykjavíkurborg ákvað að leyfa 
félaginu að vera áfram í húsnæðinu 
við Skeljanes.  Þar með var þungu 
fargi af okkur létt.  Í ágúst voru 
bæði haldnir TF-útileikar og tekið 
þátt í vitahelginni.  TF-útileikarnir 
tókust með ágætum enda góð 
þátttaka. 

Kristinn Andersen, TF3KX, tók 
saman stig og gerði upp útileikana í 
nóvember og veitti verðlaun TF2LL 
fyrir bestan árangur.  Hann og Billi, 
TF5B, útbjuggu 
viðurkenningarskjöl.  Að vanda var 
félagsstöðin starfrækt úr 
Knarrarósvita um vitahelgina.  
Vetrarstarfið hófst svo með 
fræðsluerindi Yngva, TF3Y, um 
Logbook of the World.  Annað 
fræðsluerindi var haldið í janúar 
þegar TF3DX sagði frá hönnun 
sinni á SSB talstöð fyrir Hveravelli.  
Þessi fræðsluerindi voru tekin upp 
á myndband og sett á vef félagsins 
svo þeir sem ekki gátu komist gætu
notið þeirra við tækifæri. 

Félagið stóð fyrir sýningu 
heimildarmyndar um stafræna 
mótun á tali í desember. 

Í janúar vígðum við formlega nýjan 
shack.  Stjórn falaðist eftir því við 
borgaryfirvöld að fá afnot af 
endaherberginu á efri hæð eftir að 
það losnaði þegar félag 
sjóstangveiðimanna yfirgaf húsið.  
Þetta herbergi er mun stærra en 
fyrri aðstaða fyrir klúbbstöðina.  
Nýja herbergið var tekið í gegn, 
málað og breytt í því rafmagni og 2 
stöðvum komið fyrir í því.  Ég vil 
þakka öllum þeim sem lögðu hönd 
á plóginn við það að útbúa þessa 
glæsilegu aðstöðu fyrir félagið og 
félagsmenn.  Tengt flutningi í nýjan 
shack fór fram þónokkur vinna í að 
gera við SteppIR loftnetið okkar 
sem skemmdist í óveðri.  
Viðgerðirnar fóru að mestu fram í 
október.  Í kjölfarið á opnun á 
nýjum shack ákvað stjórn að prófa 
að hafa opið í félagsaðstöðunni á 
sunnudagsmorgun.  Var það 
hugsað sem möguleiki fyrir þá sem 
erfitt eiga með að komast frá á 
fimmtudagskvöldum svo og sem 
vettvangur til að sinna tæknilegum 
málum s.s. að starfrækja 
klúbbstöðina eða gera tilraunir með
búnað og loftnet.  Nokkur mæting 
var framanaf en minnkaði svo.  

Þetta er þó form sem vel má skoða 
betur. 

Í febrúar var haldinn almennur 
rabbfundur um amatörradíó og 
neyðarfjarskipti.  Félagsstöðin var 
einnig starfrækt í tveimur æfingum 
tengdum neyðarfjarskiptum á 
vegum alþjóðafélags radíóamatöra 
á svæði 1, IARU-R1. 

Eins og á síðasta starfsári héldum 
við flóamarkað þar sem 
félagsmenn gátu komið og selt og 
keypt muni tengda áhugamálinu. 
Flóamarkaðurinn var haldinn núna í 
mars og tókst ágætlega.  Virtist 
þónokkuð af munum skipta um 
eigendur. 

Félagið tók þátt í alþjóðastarfi á 
með því að senda fulltrúa á fund 
norðurlandafélagsins.  Haraldur 
Þórðarson TF3HP fór fyrir félagið. 

Fundur norðurlandafélagsins var 
haldinn til undirbúnings ráðstefnu 
alþjóðafélagsins.  Vænti ég þess 
að heyra frá TF3HP um þessa ferð 
hér á eftir. 

Stjórn afgreiddi 3 meðmæli til PoF 
v/ umsókna um breytingu á 
kallmerki í kallmerki með eins stafs 
viðskeyti skv. ákvörðun aðalfundar 
2008 um viðmiðunarreglur v/ 
meðmæla. 

Stjórn sótti um auknar heimildir fyrir 
íslenska amatöra á 40 m bandinu 
til samræmis við það sem ákveðið 
hafði verið á alþjóðavettvangi fyrir 
amatöra á svæði 1.  Íslenskir 
amatörar hafa því forgangsaðgang 
að tíðnunum 7,0 MHz-7,2 MHz 
ásamt fullri aflheimild.  Önnur ný 
tíðnisvið voru líka rædd við Póst- 
og fjarskiptastofnun, s.s. 500 kHz 
og 70 MHz en amatörar í ýmsum 
löndum hafa verið að gera tilraunir 
með það.  Póst- og fjarskiptastofn-

  un sýndi vilja til að ræða þau bönd 
ef við undirbyggjum það vel og 
sýndum hvað væri að gerast á 
alþjóðavettvangi í því. 

Í haust var ný heimasíða tekin í 
gagnið. Tilgangur nýrrar heimasíðu 
var að auðvelda útgáfu efnis á 
vefnum svo og virkja hinn almenna 
félagsmann í þáttöku á viðhaldi 
hans.  Vefsíðan hefur sannað gildi 
sitt í fréttaflutningi af starfi 
félagsins.  Sem dæmi um 
auðveldari útgáfu á vefnum ákvað 
stjórn í vor að taka upp þann sið að 
bíða ekki eftir því að CQTF kæmi 
út til þess að birta fundargerðir frá 
stjórnarfundum heldur eru þær 

settar á vefinn mánuði eftir 
stjórnarfund. 

Samhliða nýrri vefsíðu var tekinn í 
gagnið spjallvefur.  Hugmyndin var 
að bjóða upp á hann sem valkost 
við póstlistann irapostur hjá 
Yahoogroups.  Spjallvefurinn býður 
ýmsa möguleika í að skiptast á efni 
og halda saman skyldum 
umræðum.  Lítil notkun hefur þó 
verið á þessum spjallvef. 

Ég vil þakka öllum þeim sem hafa 
lagt til vinnu, þekkingu og aðstöðu 
vegna nýrrar heimasíðu. 

Á þessum aðalfundi þarf að kjósa 
nýja menn í stjórn.  Ég er búinn að 

taka þátt í stjórnarstarfi í 5 ár.  Eins 
og áður hefur komið fram hef ég 
ákveðið að gefa ekki kost á mér 
aftur í stjórn félagsins.  Ársæll 
Óskarsson,TF3AO, hefur einnig 
ákveðið að taka sér frí frá 
stjórnarstörfum,en hann hefur sinnt 
embætti gjaldkera að undanförnu. 

Einnig þarf að kjósa nýja varamenn 
í stjórn.  Ég vil nota tækifærið og 
þakka öllum þeim sem ég hef 
starfað með í stjórn félagsins fyrir 
samstarfið svo og félagsmönnum 
fyrir að gefa mér tækifæri til að taka 
þátt í að stýra félaginu. 

Takk fyrir og 73 
TF3HR Hrafnkell 

“Pile-up” keppni á aðalfundi ÍRA 

Yngvi Harðarson, TF3Y 

Úrslitin úr “pile-up” keppninni á aðalfundi Í.R.A. eru í meðfylgjandi þremur töflum. Úrslitin 
fyrir SSB og CW saman eru einungis fyrir þá sem tóku þátt í báðum. 

Sleppt er niðurstöðum fyrir þá sem engum kallmerkjum náðu. Keppnin var til gamans 
gerð og langt í frá við kjöraðstæður. Hugmyndin að keppninni kviknaði hjá Þorvaldi TF4M 
í kjölfar þess að við, TF3Y og TF4M, tókum þátt í slíkri keppni á vegum Contest Club 
Finland á ráðstefnu í vetur.  

Skilyrði fyrir réttri niðurstöðu er að heilt kallmerki náist rétt. 

73 – Yngvi, TF3Y 

CW 

TF2JB - 15 

TF3KX - 11 

TF3T - 8 

TF3GB - 7 

TF3KB - 7 

Saman SSB og CW 

TF2JB - 20 

TF3T - 13 

TF3KX - 12 

TF3GC - 1 

SSB 

TF3ZA - 11 

TF3AO - 8 

TF2JB - 5 

TF3T - 5 

TF3GC - 1 

TF3KX -1 

Stjórnarfundur ÍRA nr. 01/2009 

Haldinn 2009.06.02 kl 21.00 í 
Skeljanesi í Reykjavík. 
Mættir: TF2JB, TF3SG, TF3EE, 
TF3GL, TF3SNN og TF1JI.  TF3BJ 
hafði boðað forföll. 

1. Kynning á nýrri stjórn.  Formaður
TF2JB setti fundinn og bauð nýja 
stjórn velkomna til starfa. Allir tóku 
góðan tíma í að kynna sig og þeir 
stjórnarmenn sem sátu frá fyrra ári 
kynntu embætti sín (og önnur 
embætti) eins og haldið var á þeim í 
tíð fyrri stjórnar. 

2. Stjórn skiptir með sér verkum. 
Stjórnin kom sér saman um 
eftirfarandi skipan embætta: TF3SG 
varaformaður, TF3EE gjaldkeri, 
TF3GL ritari og TF3SNN 
meðstjórnandi, auk TF2JB sem var 
kjörinn formaður á aðalfundi og TF1JI 
og TF3BJ sem kjörnir voru 
varamenn. Hefðbundin ábyrgðarsvið 
embætta haldast, nema hvað 
varaformaður og gjaldkeri munu 
saman vinna að gerð ársreiknings. 

3.  Aðrir embættismenn.  Farið var 
yfir lista núverandi embættismanna 
og þeir nefndir "de facto": 

Prófnefnd:  TF3KB, TF3DX, 
TF3KX, TF3VS, TF8SM 
Spjaldskrárritari:  TF3SNN 
Ritstjóri CQ TF:  TF3GL (starfandi) 
Vefstjóri:  TF3GL 
Viðurkenningastjóri:  TF5B 
QSL stjórar:  TF3PPN og TF3GB 
Stöðvarstjóri TF3IRA:  TF3SNN 
Póst- og fjarskiptastofnunartengill:  
TF3GL 
Endurvarpar:  TF3GS (TF3GW) 
IARU-tengill:  TF3KB 

Engar sérstakar óskir hafa komið 
fram um tilnefningu til annarra 
embætta (fyrir utan tilnefningu TF3JA 
sem var samþykktur í embætti 
neyðarfjarskiptastjóra) og óskaði 
TF2JB eftir því við núverandi 
embættismenn að þeir haldi 
embættum sínum áfram. 

4. Aðalfundur Samþykkt var að fela 
fundarritara að ganga frá lokaútgáfu 
fundargerðar til birtingar í CQ TF, en 
einhverjar athugasemdir munu hafa 
borist honum við fyrstu drög, sem sett
voru inn á vefinn. Á fundinum var 
skipuð nefnd til að fjalla um og gera 

tillögur um hversu langur tími þarf að 
líða unz stjórnvöld geta 
endurúthlutað kallmerki. Nefndina 
skipa TF3JA, TF3KX, TF3HP og 
TF5B. Formaður TF2JB hefur með 
höndum samskipti við nefndina, sem 
á að skila af sér tillögum til næsta 
aðalfundar. 

5. Útgáfumál CQ TF.  Síðan ritari 
TF3GL tók við ritstjórn CQ TF hefur 
verið leitað að "varanlegum" ritstjóra 
að blaðinu. Samþykkt að leita til 
TF3KX í þessum efnum. Munu 
TF3GL og TF2JB ræða þetta við 
hann. 

6. Önnur mál 
a.  Nettenging. Rætt var um 
möguleika á nettengingu í 
félagsheimilinu, en sömu vandamál 
og endranær standa í veginum: 
Einungis ein símalína er í húsinu, og 
er hún í notkun. Rætt var um 
hugsanlega 3G-tengingu, en 
kostnaður af því væri töluverður. 
Hægt væri að reyna að tengjast 
gegnum TF3SG, sem býr í 
nágrenninu. Afgreiðslu málsins var 
frestað. 

b.  Vetrardagskrá. TF3SG bryddaði 
upp á umræðu um 
sunnudagsopnanir í sambandi við 
vetrardagskrá. Var það mál manna 
að vel hefði tekist til í stórum dráttum, 
og ráð var fyrir gert að halda þessu í 
vetrardagskránni. 

c.  Eignalisti. Rætt var um eignalista 
félagsins og munu TF3SNN og TF1JI 
taka að sér að koma honum inn á 
Google Docs-skjalageymslu félagins.

d.  Sýning radíótækja. TF1JI stakk 
upp á að sett verði upp sýning á 
gömlum tækjum í samráði við safn 
Ríkisútvarpsins. Mun hann hafa 
samband við TF3KB hjá RÚV til að 
skoða hvort fletir gætu verið á 
samstarfi við þá um þessi mál.  

e.  Smíðaaðstaða. TF2JB stakk upp 
á að sett verði upp smíðaaðstaða í 
QSL-herberginu. TF2JB og TF3SNN 
vinna saman í að móta tillögu um 
hvort eða hvernig þetta yrði gert. 

f.  Námskeiðsmál og nýliðun. TF3GL 
tók upp þráðinn með námskeiðshald 
sem staðið hefur til í vetur en ekki 
orðið af, og lagði til að málið yrði rætt 
við prófnefnd. TF2JB mun heyra í 

prófnefnd um stöðu mála. 

g.  Verkfæri. TF3SNN sagði vanta 
verkfæri í félagsaðstöðuna. 
Samþykkt var að veita TF3SNN 
innkaupaheimild upp á 20 þúsund 
krónur til verkfærakaupa. 

h.  Vitahelgin. Þótt vitahelgin sé ekki 
formlega á höndum félagsins var 
ákveðið að félagið muni áfram styðja 
við viðburðinn. TF3SNN tekur að sér 
að kanna með vilja félagsmanna með 
að leggja félaginu lið. 

i.  Neyðarfjarskipti. TF2JB sagði 
TF3JA hafa komið að máli við sig og 
lýst áhuga á málaflokknum. Mun 
TF2JB ræða þetta nánar við TF3JA 
og leggja tillögu um útfærslu fyrir 
komandi stjórnarfund. Skipan TF3JA 
í embættið að öðru leyti samþykkt. 

j.  Kallmerki með einum staf í 
viðskeyti. Ein umsókn liggur fyrir hjá 
Póst- og fjarskipta-stofnun og bíður 
umsagnar ÍRA. Umsóknin barst í tíð 
fyrri stjórnar. Aðalfundur 2009 
ályktaði um vinnureglur félagsins við 
úthlutun kallmerkja með einn staf í 
viðskeyti. Afgreiðsla bíður næsta 
stjórnarfundar. 

k.  Friedrichshafen. TF3SG mun 
mæta fyrir hönd Í.R.A. á 60. ársfund 
DARC sem haldinn er í tengslum við 
"Ham Radio 2009" sýninguna í 
Friedrichshafen í Þýzkalandi. Um er 
að ræða samkomu boðsgesta DARC 
frá landsfélögum IARU föstudaginn 
26. júní n.k. kl. 16:00 til 17:30 í 
viðhafnarherbergi sýningarhallarinnar 
í Friedrichshafen "Room Bodensee". 
Þar mun dr. Walter Schlink, DL3OAP 
m.a. flytja ávarp. TF3SG lætur 
félagsmenn vita á vefnum ef einhver 
vill benda á tiltekin erindi sem félagið 
ætti að koma á framfæri. 

7. Næsti fundur.  Rætt var um 
tímasetningu reglulegra stjórnarfunda 
og var ákveðið að hafa fundi kl 21.00 
fyrsta þriðjudag í hverjum mánuði. 
Samþykkt að stjórnin muni ekki taka 
sumarfrí að þessu sinni og að boðað 
verði til næsta stjórnarfundar 
þriðjudaginn 7. júlí n.k. 

8. Fundarslit. Fundi slitið kl 23.20. 

Fundargerð ritaði TF3GL 

Stjórnarfundir 



 

CQ TF 18 3. tbl. – júní 2009 

  
Auðveldara að sækja um viðurkenningar-
skjölin frá ARRL og CQ Magazine 

Jónas Bjarnason, TF2JB 

Íslenskir radíóamatörar hafa hingað 
til þurft að senda QSL kort til 
Bandaríkjanna hafi þeir haft áhuga 
á að sækja um viðurkenningarskjöl 
frá ARRL eða CQ Magazine. 
Breyting varð á þessu fyrirkomulagi 
í nóvember 2008 annarsvegar, og 
apríl 2009 hinsvegar, þegar ARRL 
og CQ skipuðu trúnaðarmenn 
hérlendis (sjá upplýsingar neðar). 
Það hefur í för með sér að 
umsóknarferlið er einfaldað, þar 
sem íslenskur leyfishafi þarf nú 
aðeins að fylla út 
umsóknareyðublað og afhenda, 
ásamt kortunum, þ.e. hvorutveggja 
er yfirfarið hér á landi og 
trúnaðarmaður sér um að 
póstleggja umsókn [1]. 

Þetta fyrirkomulag sparar bæði 
útgjöld og tíma. Kostnaður við að 
send 100 kort með flugpósti í 
ábyrgð til Bandaríkjanna (fram og 
til baka) eru að lágmarki um 5.000 
krónur [2].  Mörgum þykir þó mest 
um vert að ekki þarf að senda QSL 
kortin vestur um haf. Sá möguleiki 
er ávallt til staðar að sendingin 
komi ekki fram, en oft getur verið 
um að ræða kort sem ómögulegt er 
að fá endurnýjuð, t.d. þegar um er 
að ræða mjög sjaldgæft land, 
leyfishafi er SK („silent key”) eða 
land er ekki lengur til.  

Radíóamatörum bjóðast a.m.k. 
3000 viðurkenningarskjöl sem vitna 
um árangur þeirra í fjarskiptum [3].  
Á meðal DX-manna um allan heim 

TF2JB tekur við WAZ umsókn frá TF8GX.  Ljósmynd: TF3EE. 

nýtur DXCC viðurkenningarskjalið 
þó mestrar virðingar og mestra 
vinsælda. Það er gefið út af DX 
Century Club sem stofnaður var á 
árinu 1937 og er í umsjón ARRL. 
Radíóamatörar sem uppfylla 
lágmarkskröfur sem eru, að hafa 
staðfest sambönd við a.m.k. 100 
DXCC lönd/einingar [4] geta sótt 
um aðild og fengið útgefið áprentað 
viðurkenningarskjal sem hvert um 
sig er dagsett og sérstaklega 
númerað. Að flestra mati, er WAZ 
viðurkenningarskjalið næst í 
virðingarröðinni. Það er gefið út af 
CQ tímaritinu og hefur verið í boði 

  frá árinu 1945 og er í umsjá 
viðurkenningastjóra blaðsins. 
Radíóamatörar sem uppfylla 
lágmarkskröfur, sem eru að hafa 
staðfest sambönd við a.m.k. eina 
stöð í sérhverju hinna 40 
skilgreindra landssvæða heimsins 
(zones) geta sótt um 
viðurkenninguna og fengið útgefið 
áprentað viðurkenningarskjal sem 
hvert um sig er dagsett og 
sérstaklega númerað. 

Ofangreindir trúnaðarmenn eru: 
Guðlaugur K. Jónsson, TF8GX [5],  
“ARRL Awards Official Card 
Checker” og Jónas Bjarnason, 
TF2JB [6],  “CQ Magazine Awards 
official checkpoint”. Gulli hlaut 
skipan í nóvember 2008 og Jónas í 
apríl 2009. Fyrsta embættisfærsla 
TF8GX fór fram 12. apríl 2009 er 
hann tók við umsókn frá TF3G um 
DXCC og fyrsta embættisfærsla 
TF2JB var 23. maí 2009 er hann 
tók við umsókn frá TF8GX um 
WAZ (sbr. ljósmynd). 

Trúnaðarmaður ARRL hefur 
heimild til að árita umsóknir fyrir öll 
viðurkenningaskjöl, m.a. DXCC 
(„DX Century Club Award“); WAS 

(„Worked All States Award“); WAC 
(„Worked All Continents Award“); 
og VUCC („VHF/UHF Century Club 
Award“). Trúnaðarmaður CQ 
Magazine hefur einnig heimild til að 
árita umsóknir fyrir öll 
viðurkenningarskjöl, m.a. WAZ 
(„Worked All Zones Award“); CQ 
DX (“CQ DX Award“); WPX 
(„Worked Prefixes Award“); og CQ 
USA CA-Award („USA Counties 
Award“). 

Tilvísanir 

[1] ARRL og CQ Magazine taka 
gild sambönd sem eru staðfest 
með QSL korti, hvort heldur er 
á pappír eða rafrænt. ARRL 
tekur þó aðeins gild rafræn 
sambönd sem staðfest eru á 
LoTW („Logbook of the world“) 
og CQ Magazine tekur aðeins 
gild rafræn sambönd sem 
staðfest eru sem „eQSL‘s“ (þ.e. 
„registered eQSL‘s“). 

[2] Miðað við verðlag í júní 2009. 

[3] Heimild: Ted Melinosky editor 
K1BV DX Awards Directory. 
http://www.dxawards.com/o
nlineaccess.htm. 

[4] Þess má geta til skýringar að 
hugtakið „DXCC land“ er í 
rauninni ekki til lengur sem slíkt 
vegna þess að það var lagt 
niður við endurskoðun 
landalistans árið 1998. Þess í 
stað var tekið upp hugtakið 
„DXCC entity“. Þessi breyting er
af ýmsum ástæðum rökrétt 
enda eru stöðvar líkt og t.d. 
4U1ITU hjá Alþjóða Póst- og 
símamálasambandinu í Genf 
og 4U1UN í aðalstöðvum 
Sameinuðu þjóðanna í New 
York ekki sérstök þjóðlönd 
fremur en t.d. Alaska og Hawaii 
sem tilheyra Bandaríkjunum. 
Þótt 10 ár séu liðin frá 
breytingunni tala flestir 
amatörar ennþá um „DXCC 
lönd“. 

[5] Póstfang:  Bakkavegur 18, 230 
Reykjanesbær; heimasími: 421-
5040; tölvupóstur: gulli@mitt.is 

[6] Póstfang:  Sóltún 5a, 
Hvanneyri, 311 Borgarnes; 
heimasími: 437-0024; 
tölvupóstur: jonas@hag.is 

Alltaf er gaman að sjá gömul 
íslensk QSL kort. Hér er eitt þeirra, 
TF5C. Á kortinu má lesa (ef 
greinilega prentast) að sambandið 
er haft á árinu 1938. Kortið er 
merkt S.B. Finnbogasyni og er ekki 
ólíklegt að það sé Sigurður B. 
Finnbogason sem síðar fékk 
úthlutað kallmerkinu TF3SF (sk). 
Sigurður var á meðal brautryðjenda 
hér á landi í samböndum gegnum 
gervitungl. 

(Aðsent frá TF2JB) 

Gamalt og gott 

Safn fjarskiptatækja og búnaðar 
sem er hluti af Samgöngusafninu 
að Skógum var formlega opnað 6. 
júní 2009.  Um er að ræða safn 
fjarskiptatækja og aukahluta sem 
Sigurður Harðarson, TF3WS, hefur 
safnað og afhenti safninu til eignar 
og varðveislu þann dag.  Á annað 
hundrað manns voru viðstaddir 
opnunina.  

Á meðal ræðumanna voru Sverrir 
Magnússon framkvæmdastjóri 
safnsins, Þórður Tómasson 
safnvörður, Björn Björnsson 
útlitshönnuður og Sigurður 
Harðarson sem veitti yfirlit yfir 
skiptingu safnsins.  Meðal gesta 
voru a.m.k. 15 radíóamatörar úr 
kallsvæðum TF1, TF2, TF3 og TF8 
sem undirritaður taldi þann tíma 
sem hann var á staðnum.  Á eftir 
ræðum og lófaklappi var gestum 
boðið til kaffihlaðborðs. 

Frá opnun fjarskiptaminjasafns að Skógum 

Sigurður Harðarson, TF3WS, afhendir Sverri Magnússyni gjafabréf. 

Frá vinstri:  TF3GG, TF1JI og TF1EIN. 

TF2JB morsaði í lok ræðuhaldanna: 
"CQ CQ CQ velkomin að Skógum 73 73 73". Stefán Arndal, TF3SA. 

Frá vinstri:  TF1JI, TF3WS og TF3LMN. 

TF útileikarnir 2009 

Reglur TF-útileikanna 

TF-útileikarnir eru haldnir um 
verslunarmannahelgina ár hvert.  
Tilgangur útileikanna er að örva 
áhuga og hæfni íslenskra 
radíóamatöra, einkum að því er 
varðar notkun færanlegra stöðva 
við sambönd innanlands og 
jafnframt vera mönnum til 
nokkurrar ánægju við sameiningu 
útivistar og amatörradíós. 

1. Aðalþátttökutímabil: 

kl. 1700-1900 laugardag 
kl. 0900-1200 sunnudag 
kl. 2100-2400 sunnudag 
kl. 0800-1000 mánudag 

Þó má hafa samband hvenær sem 
er um verslunarmannahelgina, 
enda fari heildar þátttökutími 
hverrar stöðvar ekki yfir 9 klst. 
miðað við höfð QSO. 

Sé stöð opnuð og samband haft, 
telst tíminn minnst 30 mínútur, 
jafnvel þótt aðeins sé um eitt sam-
band að ræða.  Hver byrjaður 
hálftími til viðbótar reiknast 30 mín.

Samband við sömu stöð á sama 
bandi telst gilt svo fremi að a.m.k. 8 
klst. séu liðnar frá fyrra sambandi.  

Þrjú sambönd er hámarks fjöldi 
sambanda við sömu stöð á sama 
bandi, samanber þó að 
40/30/20/17/15/12/10 metrar 
reiknast sem eitt band. 

Þeir sem eru með VFO ættu ekki 
að rabba um daginn og veginn á 
tíðnum hinna sem eru kristalstýrðir.

Munið nýju innanlandstíðnina 3633 
kHz. 

2. Skilaboð 

a)  Lágmarksupplýsingar sem 
skipst er á eru:  RST og QSO 
númer.  Athugið að láta 
kallsvæðisnúmer koma fram í 
kallmerkinu.  Þetta er nægjanlegt til 
fullgildra sambanda.  

Auk þess geta þátttakendur fengið 
viðbótarpunkta fyrir að skiptast á 
eftirtöldum upplýsingum: 
b)  QTH eða QTH-lokator, loftnet, 
inngangsafl í wöttum og ER eða 
RA. 

ER (Ekki Rafveita) þýðir að stöðin 
fái rafmagn sitt að engu leyti frá 
rafveitukerfi. 

RA þýðir að stöðin fái rafmagn sitt 
að einhverju leyti frá rafveitukerfi. 

Einnig eru gefnir punktar fyrir:  

TF útileikarnir 2009
- í stuttu máli - 

Útileikarnir fara fram að venju 
um verslunarmannahelgina. 

Aðalþátttökutímabil: 
kl. 1700-1900 laugardag 
kl. 0900-1200 sunnudag 
kl. 2100-2400 sunnudag 
kl. 0800-1000 mánudag 

Aðaltíðni fyrir HF: 
3633 kHz – LSB og CW 

Heildarþátttökutími: 
Mest 9 klukkustundir 

Skilaboð: 
RS(T) t.d. 59 
QSO númer t.d. 003 
QTH t.d. Esja 
Loftnet t.d. Dípóll 
Afl t.d. 100W 
RA / ER t.d. ER 

Stigum fjölgar með: 
Fjölda sambanda 
Fjölda kallmerkja 
Fjölda kallsvæða 
ER og burðarstöðvum 
QTC skilaboðum 
Ath. að stig fást aðeins aftur 
fyrir QSO við sömu stöð á 
sama bandi eftir 8 klst. 

Frágangur radíódagbóka fyrir 
stigagjöf: 

Hefðbundin uppsetning, þar 
sem hvert QSO er skráð í eina 
línu, ekki ADIF skrár.  Má vera 
handskrifað eða úr tölvu. 
Umsjónarmenn munu vinna 
með loggana á pappírssíðum, 
merkja inn marfaldara og 
reikna endanleg stig. 

Umsjón og skil radíódagbóka 
fyrir stigagjöf: 

Umsjón hafa TF3KX og TF5B.  
Loggum skal skilað fyrir lok 
ágúst 2009 til undirritaðs, 
sem svarar einnig 
spurningum um útileikana: 
Kristinn Andersen, TF3KX 
Austurgata 42 
220 Hafnarfjörður 
Netfang:  tf3kx@simnet.is 
Sími:  825-8130 

Um útileikana 2009 
Árið 1979 fóru fyrstu TF útileikarnir fram og því á þessi árlegi viðburður 
um verzlunarmannahelgina meira en 30 ára sögu.  Margir taka þátt til 
þess að vinna til viðurkenninga.  Aðrir njóta þess einfaldlega að taka 
nokkur sambönd við félaga sína yfir þessa mestu ferðahelgi ársins og 
gefa þeim þannig kost á að ná inn stigum eða heyra hvernig 
fjarskiptaskilyrðin eru um landið.  Hver og einn ræður því sínum takti, 
en vonandi líta sem flestir við í loftinu þessa helgi. 

Hér til hliðar er “styttri útgáfan” af reglum og minnisatriðum fyrir 
útileikana.  Fyrir þá sem vilja ítarlegra efni eru reglur útileikanna birtar 
næstu síðum og kallsvæðaskiptingin er sýnd á baksíðu blaðsins.  
Einnig má hafa samband við umsjónarmenn útileikanna 2009, TF3KX 
og TF5B, með spurningar um reglur og framkvæmd leikanna. 

Bent er á að skriffinsku og umstangi vegna þátttöku er haldið í 
lágmarki.  Fyrir viðurkenningar er nóg að senda afrit af radíódagbók til 
TF3KX, sem sér til þess að stig séu reiknuð. 

Heyrumst í útileikunum!   73  -  Kiddi, TF3KX og Billi, TF5B 

  c)  QTC (skilaboð) bæði send og 
móttekin.  QTC eru upplýsingar um 
QSO (tíma, kallmerki og tíðni), sem 
þátttakandi hefur haft áður í 
útileikunum og sendir annarri stöð 
ásamt þeim upplýsingum, sem 
hann tók á móti. 

Upplýsingar um hvert QSO má 
aðeins senda einu sinni í QTC og 
má sendingin fara fram á hvaða 
þátttökutímabili og bandi sem er 
(þó ekki HF QSO á VHF eða 
öfugt). 

Senda má hámark þrjú QTC (þ.e. 
upplýsingar um 3 QSO) til hverrar 
stöðvar og QTC-ið má ekki greina 
frá QSO-i þeirra á milli.  QTC má 
ekki segja frá utanlands QSO-i 
nema við Íslending erlendis.  
Aðeins má senda hvert QTC einu 
sinni. 

Dæmi: QTC 1630 TF3ÞÞ 3633 569 
012 Hengill LW 5W ER. 

Sá sem sendi þetta hafði QSO við 
TF3ÞÞ kl. 1630 á 3633 kHz og tók 
á móti RST 569 og QSO númeri 
012 frá honum og því að hann var 
staddur í Hengli, notaði LW og var 
með 5W ER stöð. 

3. Fullgild QSO 

Samband telst þá og því aðeins 
fullgilt að: 

a)  Báðar stöðvar hafi náð 
kallmerkjum rétt. 

b)  RST og QSO númer séu rétt 
móttekin hjá báðum. 

c)  Heyrst hafi R (“Roger” eða allt 
rétt móttekið) frá stöðinni , sem 
skipt er við um að hún hafi náð öllu 
réttu. 

4. Bönd 

Nota má öll amatörbönd, sem 
heimil eru skv. reglugerð og 
leyfisbréfi þátttakanda.  Þó er 
þátttaka á tíðnum á VHF og UHF 
alveg óháð þátttöku á HF og MF 
(sjá 9. lið).  Ennfremur reiknast 
40/30/20/17/15/12/10 metra böndin 
sem eitt band í punktagjöf. 

5. Punktar 

Punktar eru reiknaðir fyrir viðskipti 
við stöð ef fullgilt QSO næst við 
hana skv. skilgreiningunni að 
framan (liður 3).  Punktafjöldi á 

hverju bandi fer eftir þeim 
upplýsingum sem skipst er á 
þannig: 

a)  Fyrir rétt RST og QSO númer 
10p. 

b)  Fyrir rétt QTH, loftnet, afl 
ER/RA 10p. 

Fyrir rétt QTC sent eða móttekið: 

c)  Innihald: tími, kallmerki, tíðni, 
RST og QSO númer 10p. 

d)  Innihaldi QTC að auki: QTH, 
loftnet, afl, ER/RA 10p. 

Punktar reiknast aðeins ef 
upplýsingaskiptin eru gagnkvæm, 
þ.e. ef 3b) eða 3c) upplýsingar nást 
aðeins aðra leiðina reiknast engir 
punktar fyrir það.  Framantalið gildir 
fyrir QSO innanlands og við 
íslendinga erlendis.  Fyrir erlendar 
stöðvar, ekki starfræktar af 
íslendingum: 

e)  Innihald: RST (QSO númer sé 
skráð en ekki gefið) 1p. 

f)  Sé að auki skipst á nafni, afli og 
QTH 1p. 

Engir punktar fyrir QTC. 

Á VHF og UHF má hafa samband 
gegnum endurvarpa eða beint.  Til 
viðbótar fást þar 10 punktar fyrir 
hvern km sem haft er QSO án 
endurvarpa.  Fjarlægðir reiknast á 
grundvelli QTH reits (QTH lokator) 
milli miðpunkta þeirra reita (“sub-
square”), sem stöðvarnar eru í. 

6. Margfaldarar 

Þeir eru þrír: 

M1 er fjöldi íslenskra kallmerkja, 
sem haft var QSO við. 

M2 er fjöldi íslenskra kallsvæða 
sem haft var samband við eða úr. 
Hvert kallsvæði talið einu sinni. 

M3 fer eftir aðstæðum M3=10 fyrir 
ER stöðvar, sem bornar voru með 
aflgjafa meira en eins kílómetra leið 
á áfangastað.  M3= 8 fyrir aðrar ER 
stöðvar.  M3=5 fyrir RA stöðvar. 

7. RA Heimastöðvar 

Þær fá hvorki punkta né 
margfaldara fyrir aðrar RA stöðvar 
né stöðvar erlendis.  Þetta gildir 
ekki um íslenska þátttakendur 
erlendis. 

8 Lokaárangur 

Lagðir eru saman punktar allra 
banda (samanber þó að 
40/20/15/10 metrar reiknast sem 
eitt band).  Sú útkoma er síðan 
margfölduð með 
heildarmargfaldara: 

Lokaárangur = Punktar*M1*M2*M3

Hafi menn ekki starfrækt stöðvar 
sínar allan tíman á sama M3 
margfaldara, er tekið vegið 
meðaltal, þ.e.: 
M3 = (10*P10+8*P8+5*P5) deilt 
með heildarpunktafjölda. 

Þar er P10 punktafjöldi með 
M3=10, P8 er punktafjöldi M3=8 og 
P5 er punktafjöldi með M3=5. 

9. Flokkar 

Þátttaka er í fjórum flokkum: 

1.  Hlustarar. 

2.  Nýliðar. 

3.  HF/MF flokkur. 

4.  VHF/UHF flokkur. 

Hlusturum reiknast punktar skv. 5. 
lið á grundvelli fullgildra útileika-
QSO-a og QTC-a sem þeir heyra 
og skrá rétt. 

Þátttaka í HF/MF flokki og 
VHF/UHF flokki er alveg óháð og 
hvorki punktar né margfaldarar 
færast á milli þótt sami þátttakandi 
taki þátt í báðum flokkum.  Gildir 
það einnig um hlustara. 

10. Dagbók 

Afriti af dagbók skal skila til ÍRA 
fyrir 1. september [breytt frá fyrri 
árum].  Þar skal skráð kallmerki, 
tími, dagsetning, band, punktar, 
margfaldarar og skilaboð, bæði 
send og móttekin.  [Fellt út fyrir 
útileikana 2009:  Með þessu skal 
fylgja samantektarblað, sem sýnir 
fjölda punkta á hverju bandi, flokk, 
kallmerki, nafn, heimilisfang og 
lokaárangur.]  Ummæli eða álit á 
leikunum eru vel þegin. 

11. Vafaatriði 

Rísi einhver vafaatriði um túlkun 
reglna hefur stjórn ÍRA eða þeir 
sem hún tilnefnir endanlegt 
úrskurðarvald. 

Góða skemmtun! 

Fyrsta loftnetið mitt 

Sigurður Óskarsson, TF2WIN 

Þegar ég byrjaði sem radíóamatör 
vissi ég ekki hvernig ætti að setja 
upp loftnet.  Ég fékk hjálp hjá 
Georg í Norðtungu (TF2LL) til að 
setja upp lofnet fyrir 80m 
(3,633 MHz), til að vera í sambandi 
innanlands, og hann gaf mér einnig 
góða hjálp og ráðleggingar við 
lofnet.  

Það var skemmtileg tilviljun að við 
áttum 9 m háan símastaur, síðan 
þeir voru tekin niður um árið, og  
grafin var hola  fyrir staurnum.  
Hann var reistur upp og sett talía til 
þess að draga upp rafmagnskassa, 
þar sem fæðilína (50 Ω kóax) og 
rafmagnsvír (2,5 mm) var notaður 
sem lofnet.  

Sú hugmynd að nota V á hvolfi til 
að fá reynslu af mismunandi 
loftnetum hefur reynst mér mjög vel 
til að byrja með.  

Svonefnt “dipole” lofnet (sem V á 
hvolfi er í rauninni) er hálf 
bylgjulengd að lengd.  Dæmi um 
slíkt er loftnet fyrir 80 m bandið, en 
þá er hvor leggur 20 m langur og 
loftnetskapallinn kemur út frá miðju 
loftnetsins.  Hins vegar er lengd 
“vertical” loftnets ¼ úr bylgjulengd, 
sem er nokkuð sem ég á eftir að 
prófa síðar. 

Ég tengdi loftnetsvírana inn í 
rafmagnskassann (ath. að þessi 
kassi verður að vera vatnsheldur, 
því annars getur vatn lekið á milli 
skerms  og kjarna kóaxkapalsins, 
sem getur valdið standbylgju, sem 
ekki er gott fyrir sendinn).  Til þess 
að hafa loftnet fyrir þrjú bönd, þ.e. 
80 m, 40 m og 20 m, bjó ég þannig 
til þrjú loftnet sem tengjast saman 
inn í rafmagnskassann.  Þar 
tengjast þrír vírar í kjarna 
kóaxkapalsins og hinir þrír í 
skerminn. 

Eftir að hafa sett upp V á hvolfi og 
notað það um tíma prófaði ég að 
skipta um stefnur víranna, sem 
áður stefndu í austur og vestur en 
núna strengdi ég þá í norður og 
suður.  Einnig hækkaði ég loftnetið 

svo hornið milli leggjanna er 149 
gráður.  Ég festi baggaband við 
einn af rafmagnsvírunum og notaði 
rafmagnslímband til að hindra 
regnvatn.  

Með þessum framkvæmdum var ég 
kominn með “dipole” lofnet, 9 metra
frá jörðu og ætti að gefa góða 
sendingu til Ameríku og Evrópu.  

Það liðu ekki nema 4 dagar þar til 
að kvöldi, kl. 23:00 hafði 
argentínskur karl samband við mig 
á 7 MHz.  Hann mældist  3 og 4 en 
ekki sterkari en það.  Ég gat þó 
heyrt í honum og hann gaf mér 5 
og 5 og var ég því nokkuð sáttur 
með þessa framkvæmd.  Þessar 
fyrstu tilraunir voru gerðar án þess 
að hafa “tjúner” (loftnetsaðlögun).  
Núna eru stöðin og “tjúnerinn” bæði 
jarðtengd til að trufla sjónvarpið 
sem minnst. 

 Ég segi hér frá lofnetinu mínu til að 
sýna hversu einfalt það er og 
hversu vel það virkar við fyrstu 
tilraun, en ég á eftir að prófa 
margar aðrar gerðir af loftnetum og 
næ þá vonandi enn lengra. 

Með þessu loftneti hef ég náð 
sambandi 12.500 km leið þótt 
skilyrðin hafi verið frekar léleg og 
aðeins tveir sólblettir sést á sólinni.

Prófanir með loftnet og radíó eru 
skemmtilegar og ég hef haft gaman 
af að fást við þetta.  

73 - Siggi á Krossi, TF2WIN 

1. gr.  Heiti félagsins er "Íslenskir 
radíóamatörar", skammstafað 
Í.R.A.  Félagið er hin íslenska deild 
í alþjóðasamtökum radíóamatöra, 
I.A.R.U. Region 1, og norrænu 
samtökunum N.R.A.U. 

2. gr.  Heimili félagsins er í 
Reykjavík með póstfang: 
Pósthólf 1058, 121 Reykjavík. 

3. gr.  Markmið félagsins eru að: 

(1) Gæta hagsmuna 
radíóamatöra í hvívetna.  

(2) Efla kynningu og samstarf 
meðal radíóamatöra innanlands 
og utan.  

(3) Stuðla að færni félagsmanna 
og góðum venjum í 
radíóviðskiptum.  

(4) Hvetja til viðbúnaðar sem 
mætti gagnast í 
neyðarfjarskiptum.  

(5) Efla amatörradíó sem leið til 
sjálfsþjálfunar á tæknisviðinu.  

(6) Hvetja til tæknilegra og 
vísindalegra rannsókna og 
uppgötvana á sviði 
radíófjarskipta.  

(7) Örva radíóíþróttir meðal 
radíóamatöra.  

(8) Þróa amatörradíóþjónustuna 
sem verðmæta þjóðarauðlind.  

(9) Stuðla að öflugri 
æskulýðsstarfsemi og kynningu á 
amatörradíói á meðal ungs fólks.  

4. gr.  Merki félagsins er tígullaga 
og er lengri hornalína tígulsins 
lóðrétt.  Mynd merkisins er tákn 
loftnets, spólu, þéttis og 
grunntengingar, raðtengt, svo og 
stafirnir ÍRA.  Grannur rammi fylgir 
útbrún merkisins. 

FÉLAGAR 

5. gr.  Allir áhugamenn um 
radíótækni sem vilja starfa í 
samræmi við markmið félagsins 
geta gerst félagar, enda hafi 
umsækjandi um inngöngu kynnt 

sér þau og lýst sig samþykkan 
þeim.  Inntökubeiðni í félagið skal 
vera skrifleg og sendist stjórninni 
ásamt árgjaldi.  Þó greiði þeir sem 
sækja um inngöngu í félagið eftir 
31. júlí ár hvert, aðeins hálft 
árgjald.  Afgreiðsla inntökubeiðna 
liggur niðri milli fyrsta apríl og fyrsta 
fundar nýkjörinnar stjórnar. 

6. gr.  Stjórnarfundur getur kjörið 
heiðursfélaga með samþykki allra 
stjórnamanna.  Honum skal afhent 
skjal því til staðfestingar.  
Heiðursaðild varir svo ævilangt. Í 
félagatali skal ætíð telja upp alla 
heiðursfélaga frá upphafi í sérstakri 
skrá. 

7. gr.  Ef brot félagsmanns á lögum 
eða reglum skaðar hagsmuni 
amatörhreyfingarinnar, eða hann á 
annan hátt vinnur gegn markmiðum 
félagsins, getur stjórnin mælst til 
þess með bréfi að hann segi sig úr 
félaginu.  Bréfið skal afhenda 
honum sjálfum eða senda í 
staðfestum ábyrgðarpósti.  Uni 
viðkomandi ekki þeim málalokum 
skal hann tilkynna það skriflega 
innan 6 vikna.  Þá skal strax fela 
nefnd þriggja síðustu formanna 
félagsins, sem ekki eiga aðild að 
stjórn, að kynna sér málavöxtu sem 
best frá báðum hliðum og kveða 
upp úrskurð um brottvikningu eður 
ei.  Hann skal birtur viðkomandi og 
öðrum félagsmönnum ásamt 
rökstuðningi. 

Sé bréfi stjórnar ekki sinnt tekur 
úrsögn sjálfkrafa gildi.  Fáist ekki 
þrír fyrrverandi formenn í nefndina 
skal leita í hóp varaformanna, þá 
ritara, gjaldkera og meðstjórnanda, 
og telja upp í greinargerð nefndar 
nöfn og ástæður þeirra sem ekki 
fengust.  Einu gildir þótt maður sé 
ekki félagi þá stundina, enda hafi 
brottför hans úr félaginu ekki borið 
að samkvæmt ákvæðum þessarar 
greinar. 

Hverfi maður úr félaginu 
samkvæmt ákvæðum þessarar 
greinar þarf samþykki félagsfundar 

til að hann fái inngöngu á ný, enda 
hafi tillögu þess efnis sérstaklega 
verið getið í skriflegu fundarboði. 

GJÖLD 

8. gr.  Félagsgjöld miðast við 
fjárhagsár félagsins.  Makar 
félagsmanna, þeir sem eru 67 ára 
og eldri og yngra fólk en 16 ára 
greiði hálft árgjald.  Stjórn er heimilt 
að bjóða nýjum félögum 1. árið án 
félagsgjalds, þá án kjörgengis og 
kosningaréttar.  Undanþegnir 
greiðslu eru heiðursfélagar.  
Gjalddagi er 1. júní ár hvert og 
eindagi 1. september.  Fjárhæð 
félagsgjalda skal ákveðin á 
aðalfundi viðkomandi árs og skal 
gjaldið hækka um 20% sé eigi 
greitt fyrir 1. desember.  Þegar 
félagsgjöld tveggja ára eru fallin 
ógreidd í eindaga er stjórn skylt að 
taka viðkomandi félagsmann af 
skrá að undangenginni bréfleg ri 
aðvörun.  Skuld hans skal afskrifuð 
í bókhaldi félagsins. 

STJÓRN 

9. gr.  Stjórnina skipa:  Formaður, 
varaformaður, ritari, gjaldkeri og 
meðstjórnandi.  Stjórnin hefur 
umboð aðalfundar til að stýra 
félaginu og sjá um samskipti við 
yfirvöld og önnur samtök.  Stjórnin 
skiptir með sér verkum og setur 
aðstoðarmenn með skriflegri 
tilskipun.  Þessu skal lokið svo fljótt 
sem auðið er og tilkynnt 
félagsmönnum.  Einnig skal 
tilkynna skipun stjórnar til Póst- og 
fjarskiptastofnunar, I.A.R.U. og 
N.R.A.U. 

Formaður boðar til stjórnarfunda og 
stýrir þeim.  Hann er talsmaður 
félagsins.  Varaformaður gegnir 
störfum formanns í forföllum hans.  
Hann sinnir starfsáætlun og 
framkvæmd hennar. 

Ritari sér til þess að bréfleg erindi 
fái afgreiðslu, sinnir fundargerðum 
og heldur gögnum til haga.  Skrifi 
aðrir í nafni félagsins er þeim skylt 
að láta ritara í té eintak.  Ritari sér 

Lög ÍRA samþykkt á aðalfundi 23. maí 2009 

  til þess að afrit af fundargerðum og 
erindum sem varða marga liggi 
jafnóðum fyrir í félagsheimili. 

Gjaldkeri innheimtir félagsgjöld, 
varðveitir sjóði og annast greiðslur í 
samráði við stjórn.  Gjaldkeri heldur 
rétt félagatal á hverjum tíma og 
varðveitir eldri skrár.  Hann sér um 
útgáfu félagatals. 

Varamenn sitja stjórnarfundi í 
forföllum.  Segi stjórnarmaður af 
sér milli aðalfunda tekur varamaður 
við og gengur sá fyrir sem flest 
atkvæði hlaut á aðalfundi, ella 
ræður hlutkesti. 

Tveir stjórnarmenn geta boðað til 
stjórnarfundar án atbeina formanns 
sjái þeir ástæðu til. 

KOSNINGARÉTTUR OG 
KJÖRGENGI 

10. gr.  Einungis skuldlausir félagar 
hafa kosningarétt og kjörgengi.  
Skylt er að veita árgjöldum viðtöku 
við upphaf fundar sé þess óskað.  
Erlendir ríkisborgarar öðlast 
kosningarétt og kjörgengi eftir 3 ár í 
félaginu. 

11. gr.  Frambjóðendur til formanns 
skulu hafa G leyfi.  Aðrir 
frambjóðendur til stjórnar skulu 
vera leyfishafar eða eiga minnst 
þrjú ár að baki í félaginu. 

12. gr.  Í málum sem varða 
lagabreytingar, leyfisveitingar og 
próf hafa einungis leyfishafar 
atkvæðisrétt. 

13. gr.  Félagi sem á óhægt um vik 
að sækja fund vegna búsetu eða af 
öðrum ástæðum sem fundurinn 
tekur gildar, getur falið öðrum 
félaga með jafnmikinn eða meiri 
kosningarétt, að fara með atkvæði 
sitt í tilteknu máli, þó ekki 
stjórnarkjöri.  Þá skal skriflegt 
umboð þar að lútandi lagt fyrir til 
samþykktar í upphafi fundar.  
Enginn getur farið með fleiri umboð 
en eitt. 

FÉLAGSFUNDIR 

14. gr.  Stjórn boðar til almennra 
félagsfunda.  Henni er skylt að gera 
það ef 12 leyfishafar hið minnsta 
æska þess.  Félagsfundi skal ætíð 
halda seinnipart laugardags sé 

þess nokkur kostur.  Boða skal til 
félagsfunda með a.m.k. viku 
fyrirvara nema í algerum 
neyðartilfellum. 

Rita skal fundargerð félagsfundar 
og birta með sama hætti og 
fundargerð aðalfundar. 

15. gr.  Félagsfundur getur ályktað 
um mál en ákvörðun er á valdi 
stjórnar eða aðalfundar. 

AÐALFUNDUR 

16. gr.  Aðalfund skal halda 
seinnihluta maímánaðar ár hvert.  
Aðalfundur er löglegur ef til hans er 
boðað bréflega eða með 
auglýsingu í CQ TF.  Fundarboð 
skal póstleggja eigi síðar en þrem 
vikum fyrir fundar dag. 

17. gr.  Ef liðnir eru 18 mánuðir frá 
síðasta aðalfundi geta 12 
leyfishafar sem þá höfðu 
kosningarétt, boðað til aðalfundar, 
enda riti allir undir fundarboðið með 
fullu nafni og kallmerki. 

18. gr.  Á aðalfundi skulu 
eftirfarandi mál tekin fyrir: 

(1) Kosinn fundarstjóri.  

(2) Kosinn fundarritari.  

(3) Könnuð umboð.  

(4) Athugasemdir við fundargerð 
síðasta aðalfundar, ef einhverjar 
hafa borist, ræddar og bornar 
undir atkvæði .  

(5) Formaður gefur skýrslu um 
starfsemi félagsins.  

(6) Aðrir embættismenn gefa 
skýrslu um starfsemi sinna 
embætta.  

(7) Gjaldkeri leggur fram 
reikninga félagsins til samþykktar. 

(8) Lagabreytingar.  

(9) Stjórnarkjör.  

(10) Kosning tveggja 
skoðunarmanna reikninga og 
eins til vara.  

(11) Ákvörðun árgjalds.  

(12) Önnur mál.  

19. gr.  Fjárhagsár félagsins skal 
vera frá 1. apríl til 31. mars ár 

hvert.  Skoðunarmenn reikninga 
skulu hafa rannsakað bókhald 
félagsins og kannað eignir áður en 
gjaldkeri leggur fram reikninga.  Að 
rannsókn lokinni undirrita þeir 
reikningana og láta þess getið að 
þeir undirriti sem skoðunarmenn 
reikninga.  Komist þeir að raun um 
að bókhaldið sé ekki rétt, skulu þeir 
láta þess getið og rita stutta 
greinargerð til skýringar. 

20. gr.  Stjórnarkosningar skulu 
vera leynilegar og ræður einfaldur 
meirihluti. 

21. gr. Fyrst skal kjósa formann til 
eins árs í senn.  Næst skal kjósa 
tvo stjórnarmenn til tveggja ára.  Þá 
skal kjósa til eins árs í stað 
aðalmanna sem forfallast.  Loks 
skal kjósa tvo varamenn. 

22. gr.  Fundargerð aðalfundar skal 
birta í fyrstra CQ-TF eftir aðalfund. 
Berist ekki athugasemdir við hana 
frá neinum er sat fundinn innan 6 
mánaða frá birtingu telst 
fundargerðin rétt, annars skulu 
athugasemdir kynntar með 
fundarboði næsta aðalfundar og 
úrskurðar sá aðalfundur með 
einfaldri atkvæðagreiðslu um það 
hvort fundargerð skuli breytt. 

PRÓFNEFND 

23. gr.  Hlutverk prófnefndar 
félagsins er að: 

(1) Halda próf sem Í.R.A. er falin 
umsjón með.  

(2) Veita upplýsingar um 
prófkröfur og námsefni. 

Í prófnefnd sitja 5 menn, G-
leyfishafar að meirihluta, skipaðir af 
stjórn.  Til að stuðla að festu í 
störfum nefndarinnar skal skipta út 
einum manni á ári hið mesta.  
Nefndin velur sér formann. 

QSL-ÞJÓNUSTA 

24. gr.  Reka skal QSL-þjónustu 
fyrir félagsmenn. QSL stjóri er 
skipaður af stjórn og fer með 
fjármál þjónustunnar.  Reksturinn 
skal kostaður af hóflegu gjaldi á 
útsend kort. 

Kallm. Teg. þátttöku Ár Tíðnibönd 
(„bands“) 

Sendiafl 
(„max. pwr“) 

Árangur 
(punktar) 

Fj. samb. 
(QSO‘s) 

Fj. forsk. 
(„prefixes“) 

TF3AM „single op 1-tx“ 2008 Öll bönd 1000W *316.676 685 364 
TF3SG „single op 1-tx“ 2008 Öll bönd 1000W 925 25 25 
TF3DC „single op low-pwr 1-tx“ 2008 Öll bönd 100W *5.580 67 60 
TF3AO „assisted high-pwr 1-tx“ 2008  14 MHz 1000W *28.495 159 139 

Kallm. Teg. þátttöku Ár Tíðnibönd 
(„bands“) 

Sendiafl 
(„max. pwr“) 

Árangur 
(punktar) 

Fj. samb. 
(QSO‘s) 

Fj. forsk. 
(„prefixes“) 

TF3CW „single op 1-tx“ 2008 14 MHz 1000W *322.077 512 313 
TF3GB „single op low-pwr 1-tx“ 2008 Öll bönd 100W *320.862 498 318 
TF3DC „single op low-pwr 1-tx“ 2008 Öll bönd 100W 40.500 156 135 

CQ TF 

25. gr.  Félagið skal halda úti blaði 
með heitinu CQ TF.  Minniháttar 
útgáfu blaðsins má auðkenna sem 
fréttabréf.  Stjórn skipar ritstjóra.  
Hann sér til þess að haldið sé 
saman tveimur söfnum blaðanna, 
annað aðgengilegt félagsmönnum 
en hitt í vörslu ritstjóra á hverjum 
tíma. 

GILDISTAKA OG BREYTINGAR 

26. gr.  Félagslögum verður aðeins 
breytt á aðalfundi, enda hafi 
frumvarp að nýjum eða breyttum 
greinum borist stjórn félagsins fyrir 

15. apríl og verið dreift með 
aðalfundarboði.  Þó getur 
aðalfundur samþykkt breytingar á 
félagslögum, sem fram koma á 
fundinum, séu 88% fundarmanna 
samþykkir.  Breytingartillögur sem 
fram koma á aðalfundi skulu 
einungis varða þær tillögur er þar 
liggja fyrir og nauðsynlegar 
afleiðingar þeirra. 

Með tillögum að breytingum skal 
fylgja skrifleg greinargerð þar sem 
gerð er grein fyrir ástæðum 
tillagnanna og væntum áhrifum 
þeirra.  Sé ætlunin að lagabreyting 

hafi víðtækari áhrif en eingöngu 
á félagslögin sjálf, svo sem 
ógildi sérstakar 
aðalfundarályktanir eða 
sérstakar samþykktir fyrri 
aðalfunda skal sérstaklega 
vísað til þeirra í viðkomandi 
breytingartillögu og greinargerð.

27. gr. Félagslög skal birta í 
blaði félagsins CQTF og á 
vefsvæði félagsins 
http://www.ira.is og öðlast gildi 
þegar í stað. Sérstakar 
samþykktir og ályktanir 
aðalfunda eða félagsfunda skal 
birta með sama hætti. 

CQ WW WPX SSB-keppnin fór 
fram helgina 29.-30. mars 2008.  
Þátttakan var þokkaleg hér á landi 
miðað við innsendar dagbækur, 
þ.e. fjórar í fyrri keppninni og þrjár í 
þeirri síðari.  Andrés, TF3AM, var 
með bestan árangur í SSB-
hlutanum eða 316.676 punkta en 

hann hafði alls 685 QSO og 364 
forskeyti á öllum böndum. 

Siggi, TF3CW, var með bestan 
árangur í CW-hlutanum sem fór 
fram helgina 24.-25. maí 2008.  
Árangur hans var 322.077 punktar 
en hann hafði alls 512 QSO og 313 

forskeyti á 14 MHz.  Bjarni, TF3GB, 
var nánast með sama árangur eða 
320.862 punkta, þ.e. 498 QSO og 
318 forskeyti.  Ósanngjarnt er þó 
að bera niðurstöðurnar saman, þar 
sem TF3CW vann á einu bandi 
með hámarksafl en TF3GB á öllum 
böndum með lágafl. 

CQ WW WPX Contest 2008; niðurstöður úr SSB-hluta keppninnar 

CQ WW WPX Contest 2008; niðurstöður úr CW-hluta keppninnar 

CQ WW WPX keppnirnar 2008 - niðurstöður 

*Viðurkenningarskjal er veitt fyrir þennan árangur. Heimild: CQ Magazine.

*Viðurkenningarskjal er veitt fyrir þennan árangur. Heimild: CQ Magazine.

Ráðstefna/sýning Staður Byrjunarár Tímasetning Fjöldi gesta 2008 
Dayton Hamvention Dayton, Ohio, Bandaríkin 1952 Ca. um miðan maí Um 24.000 
Ham Radio  Friedrichshafen, Þýskaland 1975 Síðustu helgina í júní Um 17.000 
Tokyo Ham Fair Tokyo, Japan 1977 3. helgina í ágúst Um 29.000 

Árlega eru haldnar fjölmargar 
ráðstefnur og sýningar fyrir 
radíóamatöra um allan heim. 
Flestar eru svæðisbundnar og 
sérhæfðar en nokkrar eru mjög 
stórar og þar er markmiðið að gera 
sem flestum til hæfis. Þrjár þær 
stærstu eru haldnar í 
Bandaríkjunum, Evrópu og Japan, 
(sjá töflu). Nánast öll hugsanleg 
áhugasvið innan radíótækninnar og 
fjarskiptanna eru þar til umfjöllunar, 
auk þess sem framleiðendur sýna 
nýjustu tæki og búnað, sem oft er 
jafnframt til sölu á sérstöku 
sýningarverði ef menn eru tilbúnir 
til að ganga frá viðskiptum á 
staðnum. 

Undirritaður hafði um langan tíma 
haft áhuga á að sækja annað hvort 
Dayton Hamvention eða Ham 
Radio Friedrichshafenen en af 
ýmsum ástæðum hafði ekki orðið 
af því. Síðan kom óvænt upp að 
mér bauðst að ferðast með þremur 

öðrum amatörum á Ham Radio 
2008 sem haldin var dagana 27.-
29. júní í Þýskalandi. 
Ferðafélagarnir sem um ræðir eru: 
Guðlaugur K. Jónsson, TF8GX; 
Erling Guðnason, TF3EE; og Jón 
Erlingsson, TF3ZA. Þetta var í 
fjórða sinn sem þeir félagar héldu 
til Friedrichshafen, en TF8GX hefur 
jafnframt farið á Dayton 
Hamvention og TF3EE og TF3ZA 
hafa báðir farið á Tokyo Ham Fair. 
Það var því ljóst strax í byrjun að 
ég var að leggja upp í ferð með 
reynslumiklum mönnum. 

Áður en lengra er haldið, langar 
mig að kynna Friedrichshafen. Í 
stuttu máli sagt, er bærinn 
staðsettur í Suður-Þýskalandi, ekki 
langt frá borgunum Konstanz, Ulm 
og München. Nánar til tekið, er 
Friedrichshafen staðsett við 
Bodenseevatn sem er þriðja 
stærsta stöðuvatn Þýskalands. 
Bærinn er jafnframt staðsettur 

nærri landamærum Sviss og 
Austurríkis (sem eru „hinum megin 
við vatnið“); einnig er stutt að 
ferðast t.d. til Ítalíu. Íbúarnir eru um 
58.000 talsins. Friedrichshafen er 
e.t.v. best þekkt fyrir að vera 
heimaborg Zeppelin loftskipanna 
en Ferdinand von Zeppelin greifi 
kynnti fyrstu hugmyndir sínar að 
hönnun loftskipa þar árið 1874. Í 
annan stað voru Dornier 
flugvélaverksmiðjurnar stofnaðar í 
bænum árið 1914. 

Friedrichshafen er vel tengd við 
umheiminn. Fyrst ber að nefna 
frábært vegakerfi Þýskalands. 
Síðan eru tíðar lestarferðir í boði á 
vegum DB til allra átta og það 
sama má segja um ferjur og 
bílferjur til hinna ýmsu staða/landa 
við Bodenseevatn. Síðast en ekki 
síst er það flugvöllurinn, sem er 
nánast jafn vel staðsettur þar og 
Reykjavíkurflugvöllur er hér heima 
og heitir Bodensee Airport 
Friedrichshafen. Það kom okkur 
félögunum vel að Iceland Express 
bauð beint flug þangað tvisvar 
sinnum í viku sumarið 2008 og 
varð úr að við flugum út með 
félaginu fimmtudaginn 26. júní og 
heim þriðjudaginn 1. júlí. Líkt og 
áður segir er flugvöllurinn vel 
staðsettur og því ekki um langar 
vegalengdir að fara og vorum við 
komnir heim á hótel um kl. 14:00 
eftir ca. 7 mín. akstur með leigubíl. 
Við höfðum pantað herbergi á 
Hotel Garni Villa von Soden, en 
strákarnir höfðu búið á þessum 

Jónas Bjarnason, TF2JB 

Upplýsingar um stærstu ráðstefnur/sýningar fyrir radíóamatöra í heiminum.

Ham Radio 2008 Friedrichshafen 

sérsýningar. Í öðru lagi, var 
smíðakennsla í boði fyrri tvo daga 
sýningarinnar. Ýmsum kann að 
finnast það undarlegt, en ég gekk 
nokkrum sinnum framhjá þeim 
þessa daga og sá aldrei laust sæti 
(en 12 sæti voru í boði við 4 borð). 
Mér fannst ánægjulegt að sjá 
smíðum gerð góð skil. Í þriðja lagi, 
er kynningarsvæði framleiðenda 
tækja, búnaðar og loftneta. Fyrir 
tækjadellumann er það einhver 
tilfinning sem líklega er best líkt við 
að vera í „ham heaven“ að fá 
tækifæri til að dvelja í slíku 
umhverfi í nokkra daga. Mér virtist 
ég sjá nánast alla framleiðendur 
tækja, búnaðar og loftneta á 
staðnum og eyddi ég umtals-
verðum tíma á svæðinu. Þessi 
þáttur sýningarinnar fer fram í 
stærsta sýningarskálanum (lengst 
til hægri á teikningunni, merktur 
A1). Salurinn minnir að mörgu leyti 
á risastórt flugvélaskýli (ekki þó í 
neikvæðri merkingu) enda 
loftkæling góð og salurinn laus við 
óþægilegan „klið“ eins og maður 
hefur upplifað annars staðar. Í 
fjórða lagi, eru fimm samsíða 
sýningarskálar (á teikningunni, 
næst „entrance east“). Þar er allt 
sem er til sölu notað og má segja 
að þetta sé einskonar risa 
flóamarkaður; notaðar stöðvar,  
búnaður, aukahlutir, mælitæki, loft-
net og jafnvel tölvur. Í raun er þar 
allt til sölu sem radíóamatörar geta 
hugsað sér að eiga vegna 
áhugamálsins. Verulegur hluti eru 
t.d. gömul hertæki, að ógleymdum 

íhlutum, notuðum og nýjum – í 
gífurlegu úrvali og mikið úrval af 
radíólömpum (ýmist nýjum eða 
notuðum). Í raun hefðum við geta 
hugsað okkur að fylla, hver um sig, 
gám af allskyns dóti. Þarna var 

auðvelt að gleyma sér og ég stóð 
mig ítrekað að því að staldra við 
borð þar sem mikill fjöldi gamalla 
Morselykla var til sölu. Ég hef 
eiginlega séð eftir því síðan að 
hafa ekki keypt a.m.k. einn til að 
hafa í „sjakknum“ (við hliðina á 
M.P. Pedersen). Það er líka 
ánægjulegt hvað maður hittir og 
talar við marga á svona sýningum. 
Roskinn þýskur radíóamatör sagði 
mér t.d. að leyndarmálið við að 
gera góð kaup væri að mæta í 
röðina snemma að morgni ca. 
hálftíma áður en væri opnað, 
þannig fengi maður „gott dót“ 
ódýrast. Hann sagðist vera búinn 
að gera  þetta í mörg ár, enda 
kæmi hann á hverju ári til 
Friedrichshafen. Í fimmta lagi, er 
skylt að geta um dagskrána á 
kvöldin (en sýningin sjálf lokar kl. 
18:00). Þá efna mismunandi 
áhugahópar til sameiginlegra 

Ramón, XE1KK og Gulli, TF8GX á „IOTA dinner 2008“. 

Martin, G3ZAY og Erling, TF3EE á „IOTA dinner 2008“. 

  kvöldverða á hinum ýmsu 
veitingastöðum í Friedrichshafen. 
Þar er einatt kátt á hjalla og 
skemmtilegt. Ágætt dæmi er IOTA-
hópurinn sem býður áhugasömum 
um „Islands on the Air“ keppnirnar 
að koma saman og ræða IOTA 
mál. Síðan má nefna „RTTY-
kvöldverðinn“ sem yfirleitt er á 
föstudagskvöldum, svo og „HF DX-
Contest dinner“ sem keppir um 
fjölda þátttakenda við „DX-
kvöldverðinn“. Loks má geta um 
„Bavarian Contest Club Buffet” sem 
ætíð er fjölsótt (en þar eru menn 
aðeins „gjaldgengir“ ef þeir eru 
þýskumælandi). Íslenski hópurinn 
tók þátt í „kvölddagskránni“ öll 
kvöldin, enda þarf maður lítið að 
sofa þegar í boði er að „diskutera“ 
áhugamálið í góðra vina hópi.  

Til viðbótar því sem að ofan er 
getið um margskonar 
kvöldsamkomur á veitingastöðum í 
Friedrichshafen, hittast minni hópar 
gjarnan á tjald- og húsbílastæðinu 
hjá sýningarhöllinni þar sem fjöldi 
sýningargesta gista. Þar er komið 
saman og grillað og spjallað, 
manna á milli og út um allan heim 
þar sem margir taka stöðvarnar og 
loftnetin með. 

Ég hef heyrt marga tala um að það 
skemmtilegasta við að fara á 
sýninguna í Friedrichshafen sé að 
hitta aðra amatöra. Sem 
tækjadellumaður set ég þó 
græjurnar í fyrsta sæti. Enda 

ævintýri líkast að koma ofan af 
Íslandi á svona stóra sýningu. 
Flestir framleiðendur (eða 
umboðsmenn þeirra í Evrópu) voru 
með sýningarbása. Yaesu 
sýningarsvæðið var langstærst. Þar 
keyptum við okkur allir flotta boli 
merkta Yaesu, nema Gulli. Gulli 
sagðist sko ekkert ætla sér að fara 
að „auglýsa“ fyrir Yaesu! (Til 
skýringar, Gulli er „Kenwood-
maður“). Á sýningarsvæðinu var öll 
framleiðsla fyrirtækisins. Þetta var í 
fyrsta skipti sem ég sá Yaesu 
FTDX-9000 línuna. Líkt og gildir 
um konur, þá er í raun allt önnur 
upplifun að sjá þær á ljósmynd eða 
í eigin persónu. Nákvæmlega það 
sama gildir svo sannarlega um 
9000 línuna sem er einstaklega 
glæsileg stöð. Það eru þrjár útgáfur 
í boði, þ.e. FTDX-9000D (200W), 
FTDX-9000CONTEST (200W) og 
FTDX-9000MP (400W). Að mörgu 
leyti fannst mér „MP“ stöðin hvað 
glæsilegust á borði (svona er að 
vera með dýran smekk en hún 
kostar um $11.000) en „Deluxe“ 
stöðin er samt mjög nærri. Því er 
við að bæta, að ´9000 línan hefur 
fengið „uppreisn æru“ og nýja 
endurkomu eftir 
hugbúnaðaruppfærsluna (“PEP-
9000 enhanced version AKA Mk. 
2”), en hún kom á markað 1. 
desember 2008. Ég skoðaði 
jafnframt FT-950 sem er flott græja 
og af mörgum talin einhver bestu 
kaupin í  HF stöðvum í dag. Samt, 
þegar maður sér FT-950 og FT-
2000 hlið við hlið, langar mann 
meira í FT-2000 – hún er meiri 
stöð... 

Það var sumpart af skyldurækni 
sem ég skoðaði Icom 

sýningarsvæðið (útskýrt síðar). Það 
var ekki eins stórt og hjá Yaesu en 
vel staðsett og það var hægt að 
„ganga inni í það“ frá öllum hliðum. 
Ég varð strax var til tortryggni hjá 
sölufólkinu, enda í nýja bolnum og 
merktur Yaesu í bak og fyrir. Enda 
varð ég ekki var við að reynt væri 
„ota“ að mér Icom auglýsinga-
bæklingum. Annars var mjög 
gaman að koma til þeirra. Flott 
uppsetning á allri línunni (líka á 
VHF og UHF). Á þessum tíma var 
IC-7700 glæný og ekki komin á 
markað og það var gaman að sjá 
tækið í fyrsta sinn ásamt IC-7200 
(sem er nýr „mobile transceiver“). 
Samstundis og ég „barði“ 7700 
stöðina fyrst augum áttaði ég mig á 
hvers vegna Icom hafði verið veitt 
japönsku iðnhönnunarverðlaunin. 
Stöðin er í einu orði sagt: Glæsileg! 
Það kom mér líka á óvart hversu 
stór hún er á borði; kassinn er jafn 
stór og á flaggskipinu IC-7800 sem 
ég hafði jú séð áður og setið við 
lengi hjá WiMo í Þýskalandi (...og 
velt fyrir mér að kaupa). 756PROIII 
var stillt upp, ekki langt þar frá (en 
ég á sjálfur þannig stöð) og 
samanborið við 7700 og 7800 
stöðvarnar virkaði PROIII 
agnarsmá. Reyndar gat ég huggað 
mig við að horfa í hina áttina að IC-
7200 og IC-7400 stöðvunum hvað 
það áhrærir, þar sem  þær eru 

sem 756PROIII eigandi en sumpart 
ekki, þar sem ég var svo að segja 
„fallinn“ fyrir annarri stöð, þ.e. 
Hilberling PT-8000A. Nokkru fyrir 
sýninguna hafði stöðin fengið 
viðurkenningu FCC til sölu 
Bandaríkjunum (og Array Solutions 
fengið umboðið). Um líkt leyti (27. 
maí 2008) hafði Paul Hilberling 
afhent DARC fyrsta eintakið af PT-
8000B til eignar og notkunar í 
klúbbstöðinni (DLØDL) í 
aðalstöðvunum í Baunatal í tilefni 
20 ára afmælis fyrirtækisins. Á 
ljósmyndinni má sjá undirritaðan 
ásamt Paul, DK7LG, á góðri stundu 
í sýningarbás Hilberling GmbH. 

Hins vegar bárust þær fregnir 29. 
júní, þ.e. tveimur dögum eftir að 
sýningunni í Friedrichshafen lauk, 
að fallið hafi verið frá 
markaðssetningu PT-8000 
línunnar. 

Það var spennandi og upplifun að 
skoða úrvalið af RF-mögnurum 
sýningunni, t.d. sýndi Acom 
(Búlgaríu) 1000 og 2000 línurnar; 
Ameritron (Bandaríkjunum) sýndi 
magnara í flestum stærðarflokkum 
(bæði með lömpum og 
hálfleiðurum), Amplitec 
(Ungverjalandi) sýndi nýju línurnar í 
HF og VHF, Emtron (Ástralíu) sýndi 

DX-1, 2, 3 og 4 línurnar, Linear-
Amp UK (Bretlandi) sýndi 
Challenger og Ranger HF 
magnarana auk VHF magnara. OM 
Power (Slóvakíu) sýndi 2500 og 
3500 línurnar og SPE (Ítalíu) 
endurbætta útgáfu af Expert 1K-
FA.  

Magnararnir þurfa mismunandi 
mikið afl inn (þ.e. „drive“) til að gefa 
út fullt afl. Acom 1000 og 2000A 
þurfa ca. 50-60W; Emtron DX-4 
þarf á bilinu 60-90W; OM-Power 
2500HF um 60W; Amplitec HF 
100/1500 þarf 50-70W og Expert 
1K-FA aðeins um 20W. Samkvæmt 

Efst til vinstri: Acom 1000.  Efst til hægri: Emtron DX-4.   Miðja til vinstri: OM-2500 HF.  Miðja til hægri: Amplitec 
HF 100/1500.   Neðst til vinstri: Expert 1K-FA.  Neðst til hægri:  Challenger, Ranger og Discovery magnarar frá 
Linear Amp, UK. 

SPE, er Expert magnarinn léttasti 
kílóvattmagnarinn á markaðnum í 
dag en hann vegur aðeins um 20 
kg (og er bæði með innbyggðan 
aflgjafa og loftnetsaðlögunarrás). 
Það skal tekið fram að Expert‘inn 
er búinn transistorútgangi.  

Fyrir þá sem eru hissa á að sjá að 
Linear Amp UK eru enn á markaði, 
skal upplýst að hætt var við að 
leggja fyrirtækið niður eins og fram 
kom í RadCom í fyrravor. Nýir 
rekstraraðilar eru Elite Interfaces 
Ltd., og sjá þeir fyrir sér nýja 

endurkomu á markaðinn.  

Mikið úrval var á sýningunni af 
loftnetum og loftnetabúnaði alls 
konar. Fritzel, sem ég hélt að hefði 
orðið gjaldþrota fyrir einhverjum 
árum, lifa ennþá góðu lífi, og þeir 
bjóða gott úrval loftneta nú sem 
fyrr. 

Enginn okkar í íslenska hópnum 
hafði fyrr séð eða haft kynni af 
loftnetum frá „Ultra Beam Dynamic 
Antenna Systems“ á Ítalíu. Við 
fyrstu sýn virðist manni að um sé 
að ræða einskonar „evrópska“ 
útgáfu af hinu ameríska SteppIR, 
en svo virðist ekki vera. Samt 
fannst okkur þau keimlík. Forstjóri 
og eigandi fyrirtækisins, Enzo 
IK1DYS, var sjálfur á staðnum og 
fullyrti að þetta væru bestu 
fáanlegu loftnetin fyrir 
radíóamatöra. Þetta virðast vera 
vönduð loftnet að sjá, en 
samanburður í verði er SteppIR í 
hag. 

Myndin fyrir miðju hér til vinstri 
sýnir þriggja banda net frá 
OptiBeam fyrir 12, 17 og 30 
metrana. Mér fannst loftnetin hjá 
þeim vönduð og „solid“ að sjá. Allur 
frágangur virðist mjög góður á 
klassískum vandamálastöðum Yagi 

loftneta, líkt og hvað varðar 
festingar á „elementum“ við bómu. 
Mike, DF2BO var sjálfur á staðnum 
og er mjög viðræðugóður náungi, 
eins og Georg, TF2LL, lýsti svo 

XYL de F5PAC sem m.a. var þáttakandi í TX5C Clipperton Dxpedition 2008.

  ágætlega í síðasta tölublaði CQ 
TF. Á myndinni fyrir neðan 
OptiBeam loftnetið eru þeir Jón, 
TF3ZA og Gulli, TF8GX að skoða 
turneiningar hjá Hummel Masten.  
Á sömu síðu má m.a. sjá nokkra 
rótora og til hægri „rápstangir“ úr áli 
upp í allt að 10 metra hæð. 

„Ekta“ tækjadellumenn eru líka 
gjarnan áhugasamir um eldri 
stöðvar. Ég ætla ekki að lýsa því 
hvað það var gaman að ganga um 
sýningarsvæðin í notuðu tækjunum 
og skoða og snúa tökkum. Fyrir 
menn sem eiga eldri stöðvar og 
vantar eða langar að kaupa t.d. 
„original“ utanáliggjandi VFO eða 
hátalara – svo ég tali ekki um 
„monitor scope“ líkt og má sjá á 
ljósmyndinni á bls. 33, þ.e. Yaesu 

YO-100 (á öðrum stað sá ég t.d. 
Kenwood SM-220) – þá eru 
sýningar af þessu tagi rétti 
staðurinn. Annars var mikið 
framboð af eldri tækjum frá 
Kenwood, Icom, Yaesu, Drake og 
Collins ásamt stöku Ten-Tec og 
JRC stöðvum. Síðan fannst mér 
einnig mjög gaman að sjá mjög 
gott úrval af eldri VHF/UHF 
tækjum; og síðast en ekki síst vil 
ég nefna notuð loftnet sem þarna 
mátti fá mjög mjög ódýr, t.d. 
„vertikala“. 

Þá er komið að niðurlagi þessarar 
stuttu ferðasögu okkar félaganna til 
Friedrichshafen í Þýskalandi 
sumarið 2008. Mér fannst við hæfi 
að birta þessa flottu mynd af Gulla 
og Annette sem er XYL Joel, 

F5PAC (sjá fyrri síðu).  Málið var 
nefnilega að Gulli er þekktur meðal 
DX-manna þarna um slóðir og 
nánast við hvert skref komu menn 
til að heilsa upp á hann. Og 
merkilegt fannst mér hvað hann 
mundi nöfn þeirra. Líklega 
dæmigert fyrir „ekta“ DX-menn.   

Ég held að ég tali fyrir munn okkar 
allra þegar ég segi að okkur hafi 
virkilega langað aftur í ár (2009). 
Efnahagslegar aðstæður í íslensku 
þjóðfélagi eru hins vegar þannig að 
það er ekki skynsamlegt, því lítum 
við bjartsýnir til Friedrichshafen 
2010. Takk fyrir að leyfa mér að 
slást í hópinn strákar! 

73 de TF2JB 

Íslensku ferðalangarnir í góðra vina hópi við Bodenseevatn.  Frá vinstri: Helmut, DL5DSM; Marek, SQ2GXO; 
Erling, TF3EE; Agnieszka, SP2AGA; Jón Ágúst, TF3ZA; Gulli, TF8GX, og Jónas, TF2JB. 

Dags. Tími (GMT) Nafn keppni Teg. útgeislunar Tíðnisvið, samskipti, o.fl. 
1. júlí 00:00-23:59 RAC Canada Day Contest CW/SSB 1.8-144MHz, RS(T)+raðnúmer 

4.-5. júlí 11:00-10:59 DL DX RTTY Contest RTTY, PSK31, PSK63 3.5-28MHz, RST+raðnúmer;  

11.-12. júlí 12:00-12:00 IARU HF World Championship CW/SSB 1.8-28MHz, RS(T)+ITU Zone númer 

25.-26. júlí 12:00-12:00 IOTA Contest CW/SSB 3.5-28MHz, RS(T)+raðnúmer+IOTA númer 

1. ág 12:00-23:59 EU HF Championship CW/SSB 1.8-28MHz, RS(T)+raðnúmer 
 

1. ág 
2. ág 
2. ág 
3. ág 

Aðaltímar: 
17:00-19:00 
09:00-12:00 
21:00-24:00 
08:00-10:00 
en annars öll helgin 

 
TF útileikar, laugardagur 
TF útileikar, sunnudagur 
TF útileikar, sunnudagur 
TF útileikar, mánudagur 

 
CW/SSB 
CW/SSB 
CW/SSB 
CW/SSB 

 
Öll heimiluð bönd, RS(T)+raðnúmer 
Öll heimiluð bönd, RS(T)+raðnúmer 
Öll heimiluð bönd, RS(T)+raðnúmer 
Öll heimiluð bönd, RS(T)+raðnúmer 

8.-9. ág 00:00-23:59 WAEDC; Europa DX Contest CW 3.5-28MHz, RST+raðnúmer 
15. ág 
15. ág 
16. ág 

00:00-08:00 
16:00-24:00 
08:00-16:00 

SARTG RTTY Contest, 1.hl. 
SARTG RTTY Contest, 2.hl. 
SARRG RTTY Contest, 3.hl. 

RTTY 
RTTY 
RTTY 

3.5-28MHz, RST+raðnúmer 
3.5-28MHz, RST+raðnúmer 
3.5-28MHz, RST+raðnúmer 

29.-30. ág 12:00-12:00 YO DX Contest CW/SSB 3.5-28MHz, RST+raðnúmer 

29.-30. ág 12:00-11:59 SCC RTTY Championship RTTY 3.5-28MHz, RST+raðnúmer+leyfisbréfsár 

5.-6. sep 00:00-23:59 All Asian DX Contest SSB 3.5-28MHz, RS(T)+aldur þátttakanda 

5.-6. sep 13:00-12:59 IARU Region 1 Field Day SSB 1.8-28MHz, RS(T)+raðnúmer 

12.-13. sep 00:00-23:59 WAEDC; Europa DX Contest SSB 3.5-28MHz, RS(T)+raðnúmer 

19.-20. sep 12:00-11:59 Scandinavian Activity Contest CW 3.5-28MHz, RST+raðnúmer 

26.-27. sep 12:00-11:59 Scandinavian Activity Contest SSB 3.5-28MHz, RS(T)+raðnúmer 

26.-27. sep 00:00-23:59 CQ WW RTTY DX Contest RTTY 3.5-28MHz, RST+CQ Zone númer 
 

eru tilvísanir á heimasíður fyrir 
hverja keppni fyrir þá sem óska að 
kynna sér málið betur. 

Helstu DX-keppnir í júlí, ágúst og september 2009 

Í meðfylgjandi töflu hafa verið 
teknar saman upplýsingar um 
helstu DX-keppnir í júlí, ágúst og 
september  2009.  Keppnirnar eru 

flestar sólarhringskeppnir nema 
WAEDC og CQ WW sem eru hvað 
stærstar, en þær taka fulla tvo 
sólarhringa.  Fyrir neðan töfluna 

RAC:  http://www.rac.ca/en/rac/programmes/contests/files/2009%20Canada%20Day%20Rules%20-%20English.pdf 

DL DX RTTY: http://drcg.de/index.php?option=com_content&task=view&id=24&Itemid=36&lang=de 

IARU: http://www.arrl.org/contests/rules/2009/iaru.html 

IOTA: http://www.vhfcc.org/hfcc/rules/2009/riota.shtml 

EU HF: http://lea.hamradio.si/scc/euhf/euhfcrules.htm 

TF útileikar: http://www.ira.is/pages/viewpage.action?pageId=360476&sortBy=name 

Worked All Europe DX (WAEDC): http://www.darc.de/referate/dx/xedcwr.htm 

SARTG: http://www.sartg.com/contest/wwrules.htm 

YO DX: http://www.darc.de/referate/dx/cqdlcont/fgdcc.htm 

SCC RTTY: http://lea.hamradio.si/scc/rtty/htmlrules.htm 

All Asian DX: http://www.jarl.or.jp/English/4_Library/A-4-3_Contests/2007AA_Rule.htm 

IARU Region1 Field day: http://www.iaru-r1.org/ 

Scandinavian Activity Contest (SAC): http://www.sk3bg.se/contest/sacsc.htm 

CQ WW RTTY DX: http://www.cq-amateur-radio.com/RTTYDX09ContestRulesJuly09.pdf 

